
Saga körfuknattleiksdeildar Stjörnunnar 1993-2015 

Inngangur 

Saga körfuknattleiks í Garðabæ er ekki löng, spannar rétt rúm 23 ár. En þegar þetta er ritað 

hefur ótrúlega mikið áunnist í að vinna íþróttinni verðugan sess í bæjarfélaginu. Frá því að 

vera hornreka, fámenn og lítil deild innan Umf. Stjörnunnar,  hefur körfuknattleiksdeildin 

vaxið upp í að verða ein styrkasta stoð félagsins og eitt af flaggskipum Garðbæinga útávið á 

íþróttasviðinu. 

Í þessari ritgerð er þróun Körfuknattleiksdeildar Stjörnunnar rakin, frá stofnun hennar árið 

1993 og fram til dagsins í dag. Farið er yfir hvert starfsár deildarinnar og viðburðir og afrek 

tíunduð. Einnig er greint frá hnignunartímabilinu um aldamótin. Sigrar og sorgir. 

Í þessari ritgerð skipar meistaraflokkur karla öndvegi enda er það sá þáttur starfsins sem er 

mest áberandi út á við og á sér lengstu söguna. En auðvitað fær kvennakörfuboltinn líka sína 

umfjöllun og að sjálfsögðu líka barna og unglingastarfið. 

Í fyrsta kafla eru upphafsárin rakin og greint frá þeim erfiðleikum sem deildin átti við að 

stríða á bernskuárum körfuboltans í Garðabæ. Aðstöðuleysi til æfinga, mannekla og 

fjárskortur skipta þar mestu. En bjartsýni var ríkjandi og körfuknattleiksdeildin vann sig upp 

úr 2. deild og allt upp í úrvalsdeild. 

Í öðrum kafla er sagt frá hnignunarskeiði og erfiðleikum sem fylgdu falli meistaraflokks úr 

úrvalsdeild og niður í 1. deild, þegar jafnvel átti að leggja deildina niður en jafnframt er sagt 

frá áframhaldandi uppbyggingu deildarinnar og ágætrar frammistöðu yngri flokka. 

Þriðji kafli greinir frá uppgangstímum sem hefjast frá og með árinu 2007. Meistaraflokkur 

karla vinnur sig upp í úrvalsdeild, vinnur bikarmeistaratitla og berst um Íslandsmeistaratitil og 

jafnframt er stofnaður er kvennaflokkur sem vinnur sig uppí úrvalsdeild á yfirstandandi 

keppnistímabili. Þá er og greint frá árangri yngri flokka og drepið á mikilvægi 

stuðningsmanna körfuboltans. 

Höfundur þessarar ritgerðar þekkir vel til í íslenskum körfubolta, hafandi leikið með liðum í 

efstu deild og 1. deild um 15 ára skeið, og þar af með Stjörnunni sl. 5 ár. 

Ágrip úr sögu körfuknattleiks á Íslandi 

Upphaf körfuknattleiks á Íslandi mun að öllum líkindum vera hjá Íþróttafélagi Reykjavíkur. Í 

bókinni ÍR 100 ára, sem út kom árið 2007 er skemmtileg samantekt þar sem segir af 

upphafsárum körfuknattleiks hérlendis, en þar segir: „Upphaf körfuboltans sem 

keppnisíþróttar á Íslandi er stundum rakið til strands gamals eistnesks skips við Reykjanes 

árið 1946. Meðal skipbrotsmanna var Eistlendingurinn Evald Mikson sem festi hér rætur og 

tók sér nafnið Eðvald Hinriksson. Hann hafði lagt stund á íþróttir í heimalandi sínu, m.a. 

leikið landsleiki í knattspyrnu og íshokkíi og stundað körfuknattleik. Frjálsíþróttadeild ÍR réð 

Mikson sem þjálfara í janúar 1950. Æfingunum lauk hann með nokkurra mínútna 

körfuknattleik en körfur til þess arna höfðu verið settar upp í ÍR-húsinu 1947. Kenndi Mikson 

frjálsíþróttamönnunum því fljótt körfuknattleik og var áhugi þeirra strax vakinn. Íþróttin var 

iðkuð nokkuð af liðsmönnum bandaríska varnarliðsins á Keflavíkurflugvelli. Að beiðni 

fyrirsvarsmanna þeirra í janúar 1948 gekkst félagið (ÍR) fyrir keppni milli liða af vellinum í 

íþróttahúsinu á Hálogalandi föstudaginn 6. febrúar 1948. 11. mars 1951, var 

körfuknattleiksdeild ÍR stofnuð.  Fyrsti þjálfari deildarinnar var fyrrnefndur Evald Mikson. 

Hann varð síðar kunnur sjúkraþjálfari í Reykjavík auk þess sem hann er faðir 

knattspyrnumannanna kunnu, Jóhannesar og Atla Eðvaldssona.“1  

 

Í bók Skapta Hallgrímssonar, Leikni framar líkamsburðum: Saga körfuknattleiks á Íslandi í 

hálfa öld, kemur fram það var ekki fyrr en um árið 1946, að körfuknattleikur, eins og hann er 

leikinn í dag, náði almennilegri fótfestu á þremur stöðum á Íslandi á árunum 1946-1950, en 

það var í Reykjavík, á Laugarvatni og á Keflavíkurflugvelli. Sá fyrsti sem kenndi hinn einna 

sanna körfuknattleik var Bragi Magnúson sem byrjaði kennslu við Íþróttakennaraháskólann á 

Laugarvatni árið 1946 strax eftir að hann kom heim frá námi í Bandaríkjunum. Bragi var 

styrktur af íþróttanefnd ríkisins til að læra nýjungar á sviði íþróttanna í Bandaríkjunum.2 

 

Með komu hermanna á vegum bandaríska hersins komu fyrstu löglegu aðstæðurnar og 

byggðu þeir íþróttahús og komu með áhöld til körfuknattleiksiðkunnar. Nemendur úr 

Menntaskóla Reykjavíkur höfðu kynnst íþróttinni í gegnum hermennina og þegar þeir hófu 

nám í Háskólanum bættust við nemendur frá Laugarvatni sem höfðu æft körfuknattleik þar. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Ágúst	  Ásgeirsson.	  Hei	  öld	  til	  heilla.	  Saga	  ÍR	  í	  100	  ár,	  bls.	  159-‐161.Reykjavík.	  2007.	  
2	  Skapti	  Hallgrímsson.	  Leikni	  framar	  líkamsburðum.	  Saga	  körfuknattleiks	  í	  hálfa	  öld,	  bls.	  32-‐33.	  	  



7	  
	  

Sameiginlegur áhugi þeirra varð til þess að fyrstu skipulögðu æfingarnar voru haldnar í 

Reykjavík undir merkjum Íþróttafélags Stúdenta (ÍS)3 

	  

Það var svo vorið 1952 sem fyrsta Íslandsmótið hér á landi var haldið. Það fór fram að 

Hálogalandi í Reykjavík frá 21. apríl til 3. maí og sáu ÍR-ingar um framkvæmdina. 

Sigurvegari á þessu fyrsta Íslandsmóti var Íþróttafélag Keflavíkuflugvallar, ÍKF.4 

 

Körfuknattleikssamband Íslands, KKÍ, er svo stofnað árið 1961 og var Bogi Þorsteinsson 

fyrsti formaður þess. Árið áður eða 1960 var Umf. Stjarnan stofnuð en körfuknattleiksdeild 

Stjörnunnar ekki fyrr en 1993. 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  Skapti	  Hallgrímsson.	  Leikni	  framar	  líkamsburðum.	  Saga	  körfuknattleiks	  í	  hálfa	  öld,	  bls.	  33.	  
4	  Tekið	  af	  vef	  kki.is	  

1. kafli.  

Körfuknattleikur skýtur rótum í Garðabæ: Deildin stofnuð. 

Í handbók körfuknattleiksdeildar Stjörnunnar kemur fram að deildin hafi verið stofnuð á 

haustmánuðum árið 1993 fyrir tilstuðlan aðila frá Körfuknattleikssambandi Íslands (KKÍ) sem 

höfðu áhuga á að koma á fót körfuknattleik í Garðabæ. Var markmiðið að sinna eftirspurn 

sem hafði myndast eftir körfuknattleiksiðkun í bænum, á þeim tíma sem mikið 

körfuknattleiksæði gekk yfir landið vegna útsendinga Stöðvar tvö á leikjum í bandarísku NBA 

deildinni. Í fyrstu voru iðkendur fáir en er líða tók á, jókst fjöldinn verulega og náði fyrst 

hámarki árin 2000-2001 þegar meistaraflokkur vann sig upp í úrvalsdeild í fyrsta skipti. Liðið 

féll niður aftur árið eftir, stjórnarmönnum fækkaði og rót kom á deildina og í kjölfarið 

fækkaði iðkendum verulega. Síðan þá hefur verið unnið að uppbyggingarstarfi sem svo hægt 

og bítandi skilaði árangri vorið 2009 þegar meistaraflokkur karla vann bikarmeistaratitil KKÍ. 

Áhuginn hefur aukist stöðugt frá fyrsta bikarmeistaratitli meistaraflokks karla og hefur 

iðkendafjöldinn rúmlega fjórfaldast frá árinu 2008 til 2013.5 

1993-1994  

Í ársskýrslu Umf. Stjörnunnar frá 27. apríl árið 1994 kemur fram að oft hafi komið til umræðu 

stofnun körfuknattleiksdeildar á fundum aðalstjórnar. Ýmis erindi bárust inn á borð 

aðalstjórnar sem sýndu að mikil umræða var út í bænum og ýmsir aðilar sýndu áhuga á 

stofnun deildar. Það var svo í júní árið 1993 að áskorun kom frá Körfuknattleikssambandi 

Íslands um að félagið stofnaði körfuknattleiksdeild. Þessi áskorun varð til þess að aðalstjórn 

tók þá ákvörðun að vel athuguðu máli að úthluta tímum fyrir körfubolta en bíða með að stofna 

sérstaka deild þar til reynsla væri komin á raunverulegan áhuga fyrir starfinu eftir þennan 

vetur. Þennan fyrsta vetur í sögu körfuboltans fékk deildin úthlutaða fjóra æfingatíma á viku í 

íþróttahúsinu Ásgarði6. Lögð var áhersla að fara varlega af stað og byggja upp starfið upp frá 

grunni. Til stjórnar völdust þeir Gunnar Viðar sem var formaður, Gísli Ásgeirsson gjaldkeri 

og Jón Benediktsson ritari.7 Gunnar Viðar var formaður fram að áramótum 1994 en þá tók við 

nýr formaður, Tryggvi Guðmundur Árnason. 

Körfuknattleikssambandið styrkti deildina við að taka sín fyrstu spor með því að gefa bolta og 

fella niður mótagjöld. Ákveðið var að byrja smátt og einbeita sér að yngstu flokkunum. Farið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Snorri	  Örn	  Arnaldsson.	  Handbók	  Körfuknattleiksdeildar,	  bls.	  4.	  	  
6	  Ásrskýrsla	  Stjörnunnar	  1994,	  bls.	  4.	  
7	  Ársskýrsla	  Stjörnunnar	  1994,	  bls.	  31.	  

var á stað með æfingar fyrir minnibolta 10 og 11 ára og fyrir 7. og 8. flokk pilta. Gekk vel 

með yngstu flokkanna og voru þar margir efnilegir leikmenn.8 Hofstaðaskóli nýttist ágætlega 

fyrir yngstu iðkendur í körfubolta því ekki var hlaupið að því að fá tíma í öðrum íþróttahúsum 

bæjarins þar sem íþróttinn var ný og iðkendur ekki margir í upphafi.9 Iðkendur hjá 

körfuknattleiksdeildinni voru um 70 árið 1994, en til að mynda voru um 250 iðkendur hjá 

handknattleiksdeildinni það ár. 

Eins og fyrr segir var körfuknattleiksdeild Stjörnunnar stofnuð á haustmánuðum árið 1993 og 

í nóvember það ár tók meistaraflokkur þátt í Íslandsmóti Körfuknattleikssambands Íslands. 

Fyrsta æfingin var haldin í sal Verslunarskólans, og meðal þeirra sem voru á æfingunni var 

Ólafur Rafnsson heitinn, fyrrverandi forseti ÍSÍ og FIBA Europe. Ólafur var einn hvatamanna 

að stofnun deildarinnar.10  

Stjörnumenn voru skráðir til leiks í 2. deild karla C. riðli og voru mótherjarnir ekki af verri 

endanum, Stafholtstungur, Gnúpverjar, Grettir og Leiftur B voru með Stjörnumönnum í riðli 

þennan fyrsta vetur í sögu deildarinnar. Fyrsti leikurinn var gegn Gretti í íþróttahúsinu 

Austurbergi þann 7. nóvember árið 1993 og unnu Stjörnumenn hann 41-38 eftir að hafa verið 

langt undir í hálfleik, 17-32. Fyrsta tap Stjörnumanna á Íslandsmóti var gegn liði 

Stafholtstungna helgina eftir laugardaginn 13. nóvember árið 1993, en leikurinn fór fram í 

íþróttahúsinu Austurbergi og lauk 77-67 fyrir sveitaliðinu úr Borgarfirðinum. Það tíðkaðist á 

þessum árum að spila „turneringar“ þar sem liðin komu saman yfir eina helgi og spiluðu sín á 

milli, allt að þrjá leiki á dag. Þetta ár voru í raun bara þrjú lið af þessum fimm sem mættu í 

alla leiki, en Gnúpverjar og Leiftur mættu ekki í alla leiki svo þeim liðum var dæmdur ósigur 

20-0 í allmörgum leikjum þetta árið.  

Eftir keppnistímabilið 1993-1994 höfðu Stjörnumenn unnið tíu leiki og tapað tveimur, báðum 

gegn Stafholtstungum og enduðu í öðru sæti riðilsins á eftir þeim, bæði lið enduðu með 20 

stig.  Engu að síður var heildarstigaskor Stjörnunnar mun betra en Stafholtstungnamanna, en 

þar sem þeir höfðu haft betur í innbyrðisviðureignum luku þeir keppni fyrir ofan 

Stjörnumenn. Björn Leósson var fyrsti þjálfari Stjörnumanna og spilaði einnig sem leikmaður. 

Eyjólfur Örn Jónsson var mikilvægur hlekkur í Stjörnuliðinu allt frá stofnun og fram til 

dagsins í dag, bæði sem leikmaður og síðar stjórnarmaður. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Ársskýrsla	  Stjörnunnar	  1994,	  bls.	  31.	  
9	  Ársskýrsla	  Stjörnunnar	  1995,	  bls.	  2.	  
10	  Stjarnan	  Karfa,.1.	  tbl.	  jan	  2014,	  bls.	  4.	  

Áhugavert viðtal við Eyjólf Örn Jónsson birtist í fréttablaði körfuknattleiksdeildar Stjörnunnar 

í janúar 2014: 

Margir Stjörnumenn og Garðbæingar þekkja Eyjólf Örn Jónsson, en hann er uppalinn 

Garðbæingur og hefur verið tengdur körfuknattleiksdeild Stjörnunnar frá upphafi. 

Eyjólfur mætti einmitt á fyrstu æfingu Stjörnunnar árið 1993 en hún var haldin í sal 

Verslunarskóla Íslands, þar sem ekki fékkst laust tími í íþróttahúsinu Ásgarði í 

Garðabæ. - Já ég mætti þarna eftir að hafa séð auglýsingu um að það ætti að stofna 

körfuboltadeild í Stjörnunni. Ég hafði nánast ekkert verið í skipulögðum körfubolta, 

hafði verið í handbolta og fótbolta eins og strákarnir í Garðabæ á þessum tíma, rifjar 

Eyjólfur upp. Ég var samt orðinn 19 ára þannig að ég þurfti að læra grunnatriðin mjög 

seint miðað við aðra leikmenn, en ég hafði samt ágætis hæð og gríðarlegan áhuga á 

körfunni sem kom mér eitthvað áleiðis, bætir hann við en Eyjólfur er tæpir 2 metrar að 

hæð. 

Á þessa æfingu mættu nokkrir valinkunnir leikmenn en helstu hvatamenn að stofnun 

körfunnar í Garðabænum voru Ólafur heitinn Rafnsson, forseti ÍSÍ og FIBA Europe en 

hann lést sviplega í sumar, langt um aldur fram. Ólafur var á þessum tíma í stjórn KKÍ 

og hann ásamt Gunnari Viðari og Jóni Benediktssyni komu deildinni af stað. Björn 

Leósson sem síðar varð þjálfari hjá Stjörnunni var einnig í hópi þeirra sem voru á 

æfingunni. Bjössi sá eitthvað efni í mér þarna í byrjun og hvatti mig áfram í að æfa og 

ná tökum á sportinu, segir Eyjólfur. Eyjólfur lék með meistaraflokki félagsins með 

hléum allt frá 1993 og þar til árið 2010.11 

 

Aðstöðuleysi og NBA æðið. 

Það kemur bersýnilega í ljós að aðstöðuleysi í Garðabæ hrjáði körfuknattleiksdeildina mikið 

fyrstu árin. Deildinni var úthlutað alls tíu tímum á viku í íþróttahúsum til æfinga veturinn 

1994. Fjórir þessara tíma voru í minni sal í Ásgarði, fimm tímar í íþróttasal Hofstaðaskóla og 

einn tími í íþróttahúsi Álftaness.12 Hofstaðaskóli var ekki boðlegur nema þá kannski fyrir allra 

yngstu iðkendur, salurinn var mjög lítill og rúmaði fáa. Ljóst var að ef starfsemi deildarinnar 

ætti að geta haldið áfram þyrfti að ráða bót á aðstöðuleysi deildarinnar sem fyrst. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	  Stjarnan	  Karfa.	  1.	  tbl.	  janúar	  2014,	  bls.	  4.	  
12	  Ársskýrsla	  Stjörnunnar	  1995,	  bls.	  26.	  

Á þessum árum var körfuboltaáhugi gríðarlega mikill, NBA æðið gekk yfir landið og voru 

nöfn eins og Michael Jordan, Magic Johnson og Larry Bird á margra vörum. Börn og 

unglingar skutu á körfur um allan bæ og mikil vakning varð á íþróttinni um allt land. 

Iðkendatölur sýndu að KKÍ var að verða eitt stærsta sérsambandið innan ÍSÍ og með tilkomu 

körfuknattleiksdeildar Stjörnunnar var verið að hlúa að börnum og unglingum í Garðabæ sem 

vildu geta iðkað sína íþrótt með sínu rétta félagi í stað þess að leita til félaga utan 

sveitarfélagsins. 

1994-1995  

Körfuknattleiksdeild Stjörnunnar tók til starfa með formlegum hætti 24. ágúst 1994.13 Fyrsta 

reynsluárið á undan tókst ágætlega. Tímabilið 1994-1995 voru Stjörnumenn ennþá í 2. deild í 

meistaraflokki karla. Þeir unnu sinn riðil nokkuð örugglega og fengu 28 stig, unnu 14 leiki og 

töpuðu einungis einum leik, gegn Reyni Sandgerði, allt tímabilið. Liðið fór í úrslitakeppni  2. 

deildar og atti þar kappi við þrjú önnur lið Víði, HK og Umf. Glóa. Vann Stjarnan alla þrjá 

leikina og tryggði sér sigur og sæti í 1. deild að ári og sinn fyrsta deildarmeistaratitil á 

Íslandsmóti. Hilmar Gunnarsson var helsti skorari liðsins þetta tímabilið og var með 20, 6 stig 

skoruð að meðaltali í deildarkeppninni og ein 22,3 stig að meðaltali í úrslitum. Í bikarkeppni 

KKÍ fengu stjörnumenn b-lið Grindavíkur og töpuðu honum 78-103. Þannig að bikarævintýri 

stjörnumanna náði ekki langt þetta árið og áttu Garðbæingar eftir að bíða í ansi mörg ár eftir 

góðu gengi á þeim vígstöðum. 

Þeir leikmenn sem báru upp liðið þetta tímabil og spiluðu megnið af leikjunum voru 

þjálfarinn Björn Leósson, Eyjólfur Örn Jónsson, Þorvaldur J. Henningsson, Sólberg S. 

Bjarnason, Kristján Þ. Henryson, Hilmar Gunnarsson, Styrmir Sigurjónsson, Gunnar S. 

Guðmundsson, Einar Einarsson og Atli S. Lárusson.14  

Meistaratitill 2.deildar í meistaraflokki var þó ekki eini titill Stjörnunnar á þessu þriðja 

starfsári deildarinnar því 8. flokkur drengja varð einnig deildarmeistari í 2. deild síns flokks 

og færðust upp í 1. deild. Það unnust þvi tveir titlar á Íslandsmóti á vegum KKÍ á þessu 

tímabili. Iðkendum fór fjölgandi og voru um 85 sem stunduðu körfuknattleik í Garðabæ árið 

1995.15 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Ársskýrsla	  Stjörnunnar	  1995,	  bls.	  3.	  
14	  Tekið	  af	  vef	  kki.is	  
15	  Ársskýrsla	  Stjörnunnar	  1996,	  bls.	  25.	  

1995-1996 

Í fyrsta sinn í 1. deild. 

Tímabiðið 1995-1996 var lið Stjörnunnar komið í 1.deild og mátti ætla að róðurinn yrði 

þungur þar sem sú deild er ætíð nokkuð sterkari en 2. deildin. Þetta var tíu liða deild og 

endaði Stjarnan í 9. sæti en í raun því síðasta því lið ÍH dró sig úr keppni fyrir tímabilið. Liðið 

vann þrjá leiki allt tímabilið, gegn Hetti Egilstöðum, Reyni Sandgerði og Leikni Reykjavík, 

fengu sex stig í 16. leikjum og enduðu neðstir af þáttökuliðunum níu. Liðið hélt þó sæti sínu í 

deildinni þrátt fyrir að reka lestina. Þarna var sami kjarni sem lék fyrir hönd félagsins árið á 

undan. Hilmar Gunnarsson var stigahæsti og þeirra sterkasti leikmaður. Í bikarkeppni KKÍ 

töpuðu Stjörnumenn heima gegn Gk. Grindavík í hörkuleik og urðu lokatölur 56-60. 

Árangurinn var ekki upp á marga fiska þetta árið en það sem stóð kannski upp úr var 

æfingaferð sem 8. og 9. flokkur drengja fór í sumarið 1996. Áfangastaðurinn var Gettysburg í 

Pennsylvaníu í Bandaríkjunum. Í heildina fóru um 30 manns, leikmenn, þjálfarar og nokkrir 

foreldrar. Gistu drengirnir inn á heimilum þar í bæ og tókst ferðin afar vel.16 

1996-1997 

Þetta tímabil meistaraflokks karla átti eftir að verða ágætt því Stjarnan endaði í 4. sæti í 

deildinni með því að vinna 12 leiki en tapa 6. Liðið fór í úrslitakeppni 1. deildar og mætti þar 

deildarmeisturum Snæfells sem höfðu unnið 15 af 18 leikjum vetrarins. Snæfell vann þessa 

viðureign nokkuð örugglega í tveimur leikjum og með þó nokkrum mun svo ekki varð úr því 

þetta árið að vinna sig upp í úrvalsdeild. Engu að síður var árangurinn mjög góður og þarna 

fór að bera á leikmönnum sem komu upp úr sterkum árgangi drengja fæddum árið 1981. 

Leikmenn eins og bræðurnir Guðjón og Sigurjón Lárussynir, en þeir eru yngri bræður Atla 

Lárussonar sem spilaði einnig og Eiríkur Þ. Sigurðsson. Þessir drengir áttu eftir að verða 

mikilvægir liðinu á komandi árum.  

Eyjólfur Örn Jónsson, Hilmar Gunnarsson og Sólberg S. Bjarnason voru burðarásar liðsins á 

þessu tímabili en langstigahæsti leikmaður Stjörnunnar var erlendi leikmaður þeirra og sá 

fyrsti, Chris Lentz, en hann var með 26,9 stig í 18 leikjum í deildarkeppninni.17 Það var sem 

sagt tímabilið 1996-1997 sem Stjarnan tók sinn fyrsta erlenda leikmann. Hann hafði verið 

ráðinn haustið 1996 og fenginn til að leika með liðinu ásamt því að þjálfa þrjá yngri flokka. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16	  Ársskýrsla	  Stjörnunnar	  1997,	  bls.	  24.	  
17	  Tekið	  af	  vef	  kki.is	  

Nokkur fjárhagsleg áhætta var því meðfylgjandi, en frammistaða hans sem leikmanns og 

þjálfara var mjög góð og var gagnkvæmur áhugi á því að hann myndi koma aftur í 

Garðabæinn leiktímabilið á eftir. 

Í janúar árið 1997 eignaðist deildin sinn fyrsta landsliðsmann í körfuknattleik en þá var Jón 

Gunnar Magnússon leikmaður 10. flokks drengja valinn í U-18 landslið Íslands. Tímabilið 

1996-1997 voru nokkrir leikmenn 10. flokks byrjaðir að æfa með meistaraflokki og voru 

loksins þá komnir uppaldir leikmenn sem komu beint upp úr yngri flokka starfi Stjörnunnar, 

eins og stefnt hafði verið að.18 

1997-1998 

Í lok tímabilsins 1996-1997 hélt Chris Lentz á önnur mið en mikil ánægja var með hann í 

herbúðum Stjörnunnar. Atvinnutilboð annarstaðar frá var of freistandi. Nýr erlendur 

leikmaður Stjörnunnar þetta tímabilið var Matt Ladine og þjálfaði hann einnig yngri flokka 

rétt eins og Lentz hafði gert. Ladine stóð sig með prýði og var hann með 25,8 stig skoruð að 

meðaltali í leik. Stjarnan lenti í öðru sæti á eftir Snæfelli úr Stykkishólmi og fékk 28 stig, 

unnu 14 leiki og töpuðu fjórum. Í úrslitakepnninni mættu Stjörnumenn Þór úr Þórlákshöfn og 

töpuðu fyrir þeim í þriggja leikja rimmu, unnu einn en töpuðu tveimur. Fór svo að Snæfell fór 

upp í úrvalsdeild þetta tímabilið en það var einungis eitt lið sem fór upp á þessum tíma. Í 

bikarkeppni KKÍ komst liðið í þriðju umferð, unnu fyrst lið Hamars úr Hveragerði í hörkuleik 

51-50 í Ásgarði, þar næst fengu þeir lið Smára frá Varmahlíð og unnu hann auðveldlega. Að 

lokum fengu þeir lið Vals í þriðju umferðinni og töpuðu gegn þeim 79-75 í spennandi leik. 

Meðal leikmanna liðsins árið 1997-1998 voru þeir Karl H. Guðlaugsson, Steinar B. Hafberg, 

Eyjólfur Örn Jónsson, Björn Leósson og Hilmar Gunnarsson. Þetta var ágætis tímabil í alla 

staði, liðið spilaði vel í deild og komst langt í bikarkeppni KKÍ. 

Yngri flokka starfið hélt áfram að vaxa og náði rétt um 100 iðkendum á þessum tíma. Úr 11. 

flokki voru Jón Gunnar Magnússon, Guðjón Lárusson, Sigurjón Lárusson og Hjörleifur 

Sumarliðason valdir í unglingalandslið sem hélt til keppni á Norðurlandamótið sumarið 1997. 

Eiríkur Þór Sigurðsson var einnig valinn í landsliðshópinn en meiddist áður en liðið var 

valið.19 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18	  Ársskýrsla	  Stjörnunnar	  1996,	  bls.	  25.	  
19	  Ársskýrsla	  Stjörnunnar	  1997,	  bls.	  27.	  

1998-1999 

Sama var uppi á teningunum leiktímabilið 1998-1999, lið Stjörnunnar var í toppbaráttunni og 

vann meirihluta leikja sinna. Að loknu tímabili var liðið í þriðja sæti með 13 unna leiki en 5 

tapaða. Í úrslitakeppninni mættu þeir liði ÍR sem höfðu innanborðs leikmenn eins og 

Hreggvið Magnússon og Ólaf Sigurðsson, fædda 1982, en sá árgangur var mjög sterkur hjá 

ÍR-ingum. Stjörnumenn töpuðu báðum leikjunum með litlum mun og endaði tímabilið þeirra 

á sama veg og síðustu ár og varð úrvalsdeildin að bíða enn um sinn. Erlendu leikmenn 

Stjörnunnar voru Curtis Wiggins, en hann spilaði einungis fjóra leiki og var með rúm 30 stig í 

þeim að meðaltali en reynslan af honum var ekki góð og var hann sendur heim fljótt. Nýr 

erlendur leikmaður var ráðinn, Kevin Grandberg, átti hann eftir að ílengjast hér á landi og 

spila með mörgum liðum og standa sig vel. Fékk hann að lokum íslenskan ríkisborgararétt og 

heldur hann góðum tenglsum við Ísland enn þann dag í dag. Grandberg spilaði 14 leiki í 

deildarkeppninni og svo tvo í úrslitakepninni og var með rúm 22 stig í leik í deild en rúm 30 í 

úrslitakeppninni.20 Jóhannes Kristbjörnsson, Njarvíkingurinn knái var kominn í raðir 

Stjörnumanna þetta tímabilið og hafði hann mikla reynslu úr úrvalsdeildinni. Var því mikill 

styrkur fyrir Stjörnumenn að hafa hann innan sinna raða. Hann var stigahæsti íslenski 

leikmaður liðsins og hann ásamt Karli H. Guðlaugssyni og bandaríska leikmanninum hverju 

sinni, báru uppi sóknarleik liðsins þetta keppnistímabilið. Í bikarkeppninni þetta árið komust 

þeir nokkuð langt, fyrst fóru þeir til Vestmannaeyja og unnu lið þeirra ÍV. Í næstu umferð 

mættu þeir Golfklúbbi Grindavíkur og unnu með einu stigi í hörkuleik 80-81 í Grindavík. Að 

lokum mættu Stjörnumenn liði Tindastóls og töpuðu þeir leiknum stórt á Sauðárkróki með 40 

stigum, 93-53.21 

Árið 1998 virðist ekki hafa verið allt of gott ár fjárhagslega fyrir klúbbinn því það kemur fram 

í árskýrslu Stjörnunnar fyrir árið 1998 að fjárhagsstaða körfuknattleiksdeildarinnar hafi snúist 

mjög til verri vegar. Senda hafi þurft erlendan leikmann aftur heim sem kostaði sitt og sá sem 

í staðinn kom var einnig nokkuð dýrari. Ennfremur kom fram í þessari sömu skýrslu sem 

Gunnar Viðar formaður körfuknattleiksdeildar ritar að fækkun iðkenda í yngri flokkum hafi 

leitt til minni tekna fyrir deildina. Í sömu skýrslu kom fram að Jón Ásgeir Eyjólfsson hafi 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20	  Tekið	  af	  vef	  kki.is	  
21	  Tekið	  af	  vef	  kki.is	  

gefið kost á sér í fjáröflunarstarf fyrir deildina og er vonast til að úr rætist með fjármál 

deildarinnar á yfirstandandi ári.22 

Það er vel hægt að sjá í ársreikningum hvernig fjárhagstaða deildarinnar breyttist á nokkrum 

árum til hins verra. Til að mynda var deildin í hagnaði í lok árs 1995 og eigið fé 180.868 

krónur, en á sama tíma árið 1998 var eigið fé deildarinnar -1.797.373 krónur, nærri tveimur 

milljónum í mínus!23 Það fylgdi óhjákvæmilega aukinn kostnaður fyrir lið að vera með 

erlendan leikmann og virðist Stjarnan ekki hafa farið varhluta af því, en Chris Lentz hafði 

verið fyrsti erlendi leikmaður Stjörnunnar og hafði komið til liðsins tímabilið 1996-1997. 

Laun þjálfara og leiðeinanda voru einungis 562.000 þús krónur fyrir árið 1996 á móti 

1.234.000 krónum árið 199724, kostnaður hafði því tvöfaldast með tilkomu erlends leikmanns. 

En þess ber þó að geta að Chris Lentz þjálfaði nokkra flokka auk þess að leika með liðinu. 

1999-2000 

Nokkrir foreldrar tóku sig saman og veittu deildinni forstöðu á haustmánuðum árið 1999 en 

erfiðlega hafði gengið að finna aðila sem reiðubúnir voru til að sjá um starfið. Þeir sem 

mynduðu stjórn körfuknattleiksdeildarinnar voru þau Anna Lísa Gunnarsdóttir, Karólína 

Steinarsdóttir, Kjartan Sigtryggsson, Sigríður Thorsteinsson og Sigurður Skúli Bárðarson. 

Ákveðin tímamót áttu sér stað þegar fyrsti stúlknaflokkurinn var formlega stofnaður en í 

heildina voru tíu flokkar sem æfðu reglulega undir merkjum Stjörnunnar. Árangur yngri 

flokka var ágætur og átti til að mynda árgangur drengja fæddir árið 1984 mjög gott tímabil. 

Léku þeir til úrslita um Íslandsmeistaratitilinn og höfnuðu í öðru sæti.25  

Önnur tímamót urðu einnig á starfsemi deidarinnar þegar Björn Leósson lét af störfum sem 

þjálfari meistaraflokks en hann hafði verið fyrsti þjálfari meistaraflokks Stjörnunnar og unnið 

gott starf. 

Í viðtali sem tekið var við Björn Leósson í kynningarblaði körfuknattleiksdeildar Stjörnunnar 

haustið 2004 sagði hann meðal annars um aðkomu sína að stofnun deildarinnar:  

Deildin var stofnuð um haustið 1993. Ólafur Rafnsson formaður KKÍ, sem þá var 

gjaldkeri sambandsins, hafði samband við nokkra fyrrum skólafélaga sína úr 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Ársskýrsla	  Stjörnunnar	  1998,	  bls.	  27.	  	  
23	  Ársskýrsla	  Stjörnunnar	  1995,	  bls	  27,	  Ársskýrsla	  Stjörnunnar	  1998,	  bls.	  28.	  	  
24	  Ársskýrsla	  Stjörnunnar	  1996,	  bls.	  26,	  Ársskýrsla	  Stjörnunnar	  1998,	  bls.	  28.	  
25	  Ársskýrsla	  Stjörnunnar	  2000,	  bls.	  23.	  

Háskólanum, meðal annars Gunnar Viðar og Jón Benediktsson og fékk þá til að koma 

á laggirnar körfubolta í Garðabæ. Þeir fengu leyfi hjá aðalstjórn Stjörnunnar til að 

starfrækja yngri flokka til reynslu þá um veturinn og deildin var svo stofnuð árið eftir. 

Þeir Gunnar og Jón voru í fyrstu stjórninni ásamt Gísla Ásgeirssyni. Á sama tíma var 

ég að velta fyrir mér hvort ekki væri kominn tími til að huga að körfubolta í Garðabæ. 

Það varð svo úr að þeir félagar höfðu samband við mig og fengu mig til að þjálfa 

flokkana. Ég var svo þjálfari hjá félaginu til ársins 2000. Ég minnist þess að það var 

nánast engin mæting á fyrstu æfinguna og menn voru í sjokki. En þetta spurðist út og 

flokkarnir fylltust á næstu æfingum. Við vorum með minnibolta og 7. flokk drengja 

tvisvar í viku í gamla salnum. Fljótlega vildu fleiri vera með og við settum líka upp 8. 

flokk drengja. Sumir voru bara að prófa körfubolta, en þeir yngri voru mjög 

áhugasamir og nokkrir þeirra eru kjölfestan í meistaraflokki í dag. Það var mjög erfitt í 

byrjun því mikil handbolta- og fótboltahefð er innan Stjörnunnar og við fengum fáa og 

lélega æfingatíma. En það var mikill skilningur hjá bænum fyrir því að körfubolti ætti 

að vera starfræktur í Garðabæ eins og aðrar boltagreinar. Gunnar Einarsson þáverandi 

íþróttafulltrúi bæjarins reyndist okkur betri en enginn á þessum árum. Aðspurður um 

árangur meistaraflokks fyrstu árin sagði Björn að í upphafi hafi meistaraflokkur verið 

starfræktur í 2. deild. Við æfðum einu sinni í viku á Álftanesi og einu sinni í viku í sal 

Verslunarskólans. Það var ekki mikil alvara í þessu hjá okkur og enginn þjálfari var 

settur á hópinn. En strax veturinn á eftir settum við í gírinn. Ég var ráðinn þjálfari og 

stefnan var sett á að komast upp í 1. deild. Við fengum gríðarlegan liðsstyrk úr 

Haukum þegar þeir Einar Einarsson, Sólberg Bjarnason, Kristján Henryson, Þorvaldur 

Henningsson og fleiri komu til okkar og svo einnig Hilmar Gunnarsson úr ÍR sem varð 

fyrirliði liðsins. Það er skemmst frá því að segja að við rúlluðum deildinni upp, enda 

innan liðsins nokkrir reyndir kappar sem leikið höfðu í úrvalsdeild. En við áttum undir 

högg að sækja á okkar fyrsta ári í 1. deild. Flest hin liðin voru með erlendan leikmann 

en við ekki og það vóg oft þungt. Okkur tókst þó á endanum að hanga í deildinni og 

árið eftir komum við sterkari til leiks. Við réðum 23 ára strák frá Texas, Chris Lentz, 

til að þjálfa hjá okkur yngri flokkana. Hann fékk ekki há laun, en bónusinn fyrir hann 

var að fá að spila með liðinu. Tilkoma hans breytti miklu bæði fyrir meistaraflokk og 

fyrir yngri flokkana. Liðinu gekk miklu betur og áhuginn hjá yngri strákunum var 

mjög mikill. Við fórum úr 9. sæti í það 4. sem gaf sæti í úrslitakeppninni. Í 1. deildinni 

vorum við síðan án þess að komast upp þar til árið 2001. Þá var Jón Kr. Gíslason 

tekinn við þjálfun liðsins af mér. Ég tók þó þátt í gleðinni þegar hinu langþráða 

takmarki var náð að komast upp í úrvalsdeild, því ég var liðsstjóri eftir að Jón Kr. fór 

að leika með sjálfur. Jón Kr. var mjög dýrmætur fyrir liðið sem leikmaður þennan 

vetur og án hans hefði biðin orðið lengri. Hann gerði líka mikið fyrir strákana sem 

þjálfari og það var mikil eftirsjá af honum þegar hann hætti. Það er margs að minnast 

en auðvitað eru sigurstundirnar eftirminnilegastar. Fyrst þegar við unnum 2. deildina 

og síðan þegar við unnum okkur sæti í úrvalsdeild. Það sem hefur samt glatt mig mest 

er hvað við vorum fljótir að koma okkar strákum í meistaraflokkinn. Það liðu ekki 

nema þrjú ár frá því að við byrjuðum með 7. flokkinn 1993 að þessir strákar voru 

farnir að koma inn í meistaraflokkinn. Þeir tóku svo smá saman við af þeim eldri og 

eru kjölfestan í liðinu í dag. Eftirminnilegustu erlendu leikmennirnir í mínun huga eru 

þeir Chris Lentz og Matt Ladine, ef tekið er tillit til alls sem þeir gerðu fyrir félagið og 

hvað það kostaði. Þeir unnu gríðarlega mikið starf og reyndust frábærir leikmenn, 

þjálfarar og félagar. Guy Whitney hefði líka komist í þennan flokk ef hann hefði ekki 

meiðst og orðið að hætta. Kevin Grandberg var hjá félaginu á pínulítið öðrum 

forsendum en skilaði engu að síður góðu starfi, þar á meðal fyrsta alvöru titlinum í 

yngri flokkunum. Svo voru aðrir sem voru eftirminnilegir fyrir hið gagnstæða. Tveir 

ágætir leikmenn komu til okkar eitt árið. Annar var næstum því dauður úr hungri af því 

að hann týmdi ekki að kaupa sér að borða. Hinum hafði verið sagt af umboðsmanni 

sínum að hann væri að fara til stórliðs í Evrópu, en annað kom á daginn og hann var 

snöggur að láta sig hverfa. Ég get ekki gert upp á milli okkar ágætu innlendu 

leikmanna. Þar eru margir sem hafa komið við sögu og látið ljós sitt skína í lengri eða 

skemmri tíma. Uppúr stendur að mínu mati hvað okkar uppöldu Stjörnumenn hafa 

verið trúir félaginu sínu. Það er mikill styrkur en því miður sjaldgæft nú til dags, sagði 

Björn Leósson að lokum.26 

Árangur meistaraflokks var ágætur þetta tímabilið og það má segja að hinir ungu uppöldu 

leikmenn Stjörnunnar hafi fyrst þarna sett svip sinn á liðið því þeir báru hreinlega uppi liðið á 

þessum tíma. Bræðurnir Guðjón og Sigurjón Lárussynir ásamt þeim Eiríki Þ. Sigurðssyni og 

Hjörleifi Sumarliðasyni spiluðu vel og fengu mikla ábyrgð. Snæfellingurinn Jón Ólafur 

Jónsson spilaði þetta árið með Stjörnumönnum en hann átti eftir að verða toppleikmaður í 

úrvalsdeild og vinna marga titla með Snæfelli á næstu árum. Liðið var ungt á þessum árum og 

kjarninn heimastrákar. Liðið endaði í fjórða sæti deildarinnar, vann 10 leiki og tapaði átta. 

Mættu Stjörnumenn svo ÍR-ingum í úrslitakeppninni og þurftu að lúta í lægra haldi fyrir þeim 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Stjarnan	  Körfubolti,	  2004,	  bls.	  6.	  

í þriggja leikja viðureign, töpuðu tveimur en unnu einn. Kevin Grandberg sem spilaði með 

Stjörnunni árið áður var þarna kominn í lið ÍR-inga og ÍR- ingar enduðu með því að fara upp í 

úrvalsdeild. Það spiluðu þrír erlendir leikmenn með liði Stjörnunnar þetta tímabil en enginn 

þeirra lék lengi hér á landi. Deon Wingfield spilaði einn leik, Guy Whitney þrjá leiki og Tyler 

Hayes spilaði einn leik. Það má því segja að liðið hafi sett traust sitt á íslenska leikmenn þetta 

árið og sést það þegar litið er yfir tölfræðina að íslensku leikmennirnir dreifa stigaskorinu 

jafnt á milli sín og margir leggja í púkkið. Í bikarkeppni KKÍ fengu Garðbæingar lið 

Grindavíkur í heimsókn og töpuðu þeim leik 51-86.27 Í liði Grindavíkur á þeim tíma voru ekki 

ómerkari leikmenn en Alexander Ermolinskij og Brenton Birmingham svo einhverjir séu 

nefndir. 

Stjarnan átti þrjá leikmenn, fædda árið 1984, sem valdir voru í drengjalandsliðið íslenska og 

fóru þeir með liðinu til Frakklands og tóku þátt í sterku móti þar. Lenti landsliðið í þriðja sæti 

og þótti góður árangur. Einnig voru fjórir leikmenn fæddir árið 1981 valdir í sérstakt verkefni 

á vegum Friðriks Inga Rúnarssonar landsliðsþjálfara sumarið 2000, fyrir unga og efnilega 

leikmenn. Stjarnan átti því nokkuð marga frambærilega unga körfuknattleiksmenn og var 

framtíðin björt í Garðabæ.28 

Fyrsti bikarmeistaratitill Stjörnunnar í yngri flokkum vannst árið 1999, þegar 9. flokkur 

drengja varð bikarmeistari. Fyrirliði liðsins var Kjartan Atli Kjartansson sem seinna meir 

spilaði með meistaraflokki árum saman og var aðstoðarþjálfari meistaraflokks Stjörnunnar 

leiktímabilið 2014-2015. 

Í viðtali var Kjartan Atli beðinn að lýsa fyrstu kynnum sínum af körfubolta og greina frá yngri 

flokka starfinu á fyrstu árum körfuknattleiksdeildar Stjörnunnar og stöðu deildarinnar þegar 

hann fer að hafa afskipti af henni. 

 

Deildin var ekki stór í sniðum þegar ég geng í Stjörnuna, haustið 1997. Þá voru fáir 

yngri flokkar og starfið engan veginn samræmt á milli flokka. Fyrstu árin mín í 

Stjörnunni sáu bandarískir atvinnumenn meistaraflokks um stóran hluta þjálfunnar í 

yngri flokkunum. Þeir voru misgóðir, eins og gengur og gerist. Þá voru eingöngu 

karlaflokkar í félaginu, ekkert í boði fyrir stelpur. Deildin var rekin áfram af örfáum 

sjálfboðaliðum og það gat verið mjög erfitt að fá tíma í húsinu fyrir flokkana. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27	  Tekið	  af	  vef	  kki.is	  
28	  Ársskýrsla	  Stjörnunnar	  1999,	  bls.	  23.	  

Meistaraflokkurinn æfði í verri salnum í Ásgarði og var hálfgert olnbogabarn, að 

manni fannst, fyrstu árin. Stjarnan átti á þessum tíma einn sterkan árgang, sem var 

1981-árgangurinn. Það lið keppti iðulega í undanúrslitum Íslandsmótsins, en tókst 

aldrei að vinna titil. Þegar ég kom í Stjörnuna voru þar fyrir tvíburarnir Einir og Birkir 

Guðlaugssynir, sem voru afar sterkir leikmenn. Við þrír mynduðum kjarna fyrir 1984-

árganginn sem var erfitt að stoppa. Við bættust vinir mínir frá Álftanesinu, þeir Daði 

Janusson og Hrafnkell Pálsson. Liðið varð að sterkri heild og urðum við bikarmeistarar 

9. flokks árið 1999. Var það fyrsti titillinn í sögu Stjörnunnar. Kristmundur Sigurðsson 

og Ólafur Kristinn Ágústsson komu svo til okkar frá Blikum og Hafliði Hörður 

Ómarsson frá Val. Liðið varð Íslandsmeistari 2001 og var það fyrsti 

Íslandsmeistaratitill Stjörnunnar. Við Kristmundur vorum fyrirliðar liðsins og var það 

mikill heiður að fá að taka við fyrsta titli félagsins. Ég trúi því enn að ef stjórnin hefði 

verið góð og meira aðhald í þjálfuninni, þá hefði verið hægt að byggja í kringum þetta 

lið og ná árangrinum sem náðst hefur nú, miklu fyrr. En ég held að nálgun okkar á 

leikinn hafi stuðað einhverja og kannski fór í taugarnar á sumum að við urðum fyrsti 

árgangurinn til þess að vinna titil, en ekki einhverjir sem höfðu verið lengur hjá 

félaginu og kannski hagað sér betur inni á vellinum!29 

 

Eins og fyrr segir var deildin á ákveðnum tímamótum og eftir tímabilið lét Björn Leósson af 

þjálfarastörfum og við tók goðsögnin Jón Kr. Gíslason fyrrverandi þjálfari landsliðsins og 

þjálfari liðs Keflavíkur. Með ráðningu hans voru sett ný viðmið og var hann stjórninni til 

ráðgjafar um þjálfun og uppbyggingu allra flokka. Ákveðið var að á næsta tímabili yrði 

enginn erlendur leikmaður tekinn og alfarið treyst á íslenska leikmenn liðsins. Rekstur á 

meistaraflokki hafði verið erfiður síðustu árin og deildin rekin með tapi. Markmið nýrrar 

stjórnar var að gera meistaraflokk fjárhagslega sjálfstæðan og með ráðningu Jóns Kr. 

Gíslasonar vonaðist stjórnin til þess að áhugi styrktaraðila myndi aukast og eins vegna þess að 

liðið var ungt og efnilegt og kjarninn uppaldir leikmenn úr Garðabæ. 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Viðtal	  við	  Kjartan	  Atla	  Kjartansson	  í	  apríl	  2015.	  

2000-2001 

Í úrvalsdeild í fyrsta sinn 

Meistaraflokkur Stjörnunnar var byggður á íslenskum leikmönnum tímabilið 2000-2001. 

Efniviðurinn var til staðar innan deildarinnar og átti Stjarnan öfluga drengi. Ákveðið var að 

treysta á leikmennina og var erlendur leikmaður ekki fenginn til að styrkja liðið. Var sú 

ákvörðun góð því liðið spilaði frábærlega á þessu tímabili og tapaði einungis tveimur leikjum 

í deildarkeppninni. Endaði liðið í fyrsta sæti og vann 16 leiki af 18. Fór liðið upp í úrvalsdeild 

ásamt Breiðablik. Örvar Þ. Kristjánsson, Njarðvíkingur að upplagi spilaði einkar vel á 

tímabilinu og leiddi liðið í stigaskorun með 21 stig í leik.30 Liðsheildin var góð hjá 

Stjörnumönnum og fimm leikmenn voru með yfir 10 stig að meðaltali skoruð í leik.31 Sýndi 

þetta tímabil og sannaði, að vel var hægt að komast upp um deild án aðstoðar erlends 

leikmanns. 

Árangur yngri flokka var með ágætum á sama tíma. Eins og fyrr segir vannst fyrsti 

Íslandsmeistaratitill yngri flokka Stjörnunnar árið 2001 þegar 11. flokkur hampaði þessum 

eftirsótta bikar og var það merkilegur áfangi í sögu deildarinnar. Markmið meistaraflokks sem 

sett var, að komast í efstu deild náðist. Liðið var byggt upp á íslenskum leikmönnum og stór 

hluti af hópnum voru uppaldir Stjörnumenn. Merkum áfanga var náð fyrir hina ungu 

körfuknattleiksdeild Stjörnunnar og frábær árangur hjá Jóni Kr. Gíslasyni að koma kanalausu 

liðinu upp á sínu fyrsta tímabili sem þjálfari meistaraflokks. 

Jón Kr. Gíslason, fyrrum landsliðsmaður, greindi frá aðkomu sinni að körfuboltanum í 

Garðabæ, í viðtali 10. mars 2015, og sagði m.a.: 

Þegar ég flyt í Garðabæ, árið 1997, var ég eiginlega hættur öllum afskiptum af 

körfubolta, búinn með minn feril og  hættur með landsliðið. Skömmu síðar, þegar elsti 

sonur minn var 5-6 ára var ekkert í gangi, enginn körfubolti stundaður í bænum. Ég 

athugaði því, í gegnum Björn Leósson, hvort hægt væri að fá einhverja tíma í 

íþróttahúsinu fyrir ungu strákana. Þessi fyrsta tilraun var ekki einu sinni í gegnum 

Stjörnuna, ég persónulega var skrifaður fyrir þeim fáu tímum sem við fengum og þeir 

tímar voru í Hofsstaðaskóla, þar sem strákarnir voru í námi. Núna er þarna í salnum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  Tekið	  af	  vef	  kki.is	  
31	  Tekið	  af	  vef	  kki.is	  

mötuneyti...! Æft var tvisvar í viku og ég var með þessa stráka, sem eru nú í 

meistaraflokki.  

En það er haustið 2000 sem ég tek að mér meistaraflokk, þar voru snillingar eins og 

Nonni Mæju, (insk. Jón Ólafur Jónsson) og Guðlaugstvíburarnir (innsk. Birkir 

Guðlaugsson og Einir Guðlaugsson) og Lárussontvíburarnir, (innsk. Guðjón Lárusson 

og Sigurjón Lárusson) Örvar Kristjánsson og ég spilaði með þeim líka og þetta var 

flott lið. Þarna er Nonni Mæju um tvítugt, og stundum með upp undir 40 stig í leik og 

Örvar var ansi áberandi líka, skoraði grimmt í mörgum leikjum, jafnvel frá miðju. Og 

okkur gekk vel. Á þessum árum var fyrirkomulagið öðruvísi. Þá voru tvö lið sem fóru 

beint upp. Við áttum rimmu við Þór í Þorlákshöfn í úrslitunum og unnum, hitt liðið var 

Breiðablik sem fór upp og við kepptum um titilinn, sem Breiðablik vann. En þarna um 

vorið fann ég að strákarnir voru eiginlega orðnir saddir, voru öruggir upp og því varð 

það Breiðablik sem vann deildina. En uppúr þessu hætti ég alveg afskiptum að liðinu, 

var að skipta um vinnu og varð að einbeita mér að því. 

En  auðvitað var ýmislegt undirliggjandi í samfélaginu. Garðabær var þá nefnilega 

handboltabær og allt í einu er komið úrvalsdeildarlið í körfubolta, sem auðvitað þýddi 

samkeppni. Ekki bara um æfingatíma og tíma fyrir kappleiki. Þarna var líka kominn 

íþrótt sem sótti á um stuðning hjá samfélaginu, fjárhagslegan stuðning og kannski ekki 

síst samkeppni um unga iðkendur. Auðvitað var handboltinn ekkert neikvæður út í 

okkur, en auðvitað fundum við núninginn. Við höfðum spilað allan veturinn í "græna 

salnum", okkur datt ekki í hug að fara fram á að nota salinn í Ásgarði. Þarna var 

Íþróttahúsið í Mýrinni ekki komið, það kom 2006 held ég. En þetta var kannski, ef við 

notum samlíkingu, eins og í Keflavík þar sem körfuboltinn er alls ráðandi, að 

handboltinn á þar ekkert erindi upp á dekk. Á Selfossi var, veit ég líka núningur, þar 

var handbolti með yfirhöndina og körfuboltinn átti undir högg að sækja. En þarna sem 

sagt hætti ég og legg þá til að Jón Guðmundsson taki við liðinu. En það fór ekki vel. 

Liðið vann ekki leik allt tímabilið og fór beint niður aftur. Og þá fer starfið að dala 

verulega og um tíma var meira að segja rætt um að hætta með meistaraflokk, slíkt var 

vonleysið. En þá gerist ævintýrið aftur, árið 2007, að liðið fer aftur upp í úrvalsdeild. 

Og frá þeim tíma er sagan hreint ótrúleg, bikarmeistaratitill strax árið 2009 og aftur 

2013 og enn aftur núna, 2015. Og ekki bara það, heldur líka flott frammistaða í 

deildinni og í úrslitakeppnum. Í tvígang hefur Stjarnan komist í úrslit, fyrst á móti KR 

og svo á móti Grindavík. Þettta er hreint magnað á ekki lengri tíma. Og ég var einmitt 

að segja það við Hilmar (innsk. Hilmar Júlíusson) formann á dögunum að núna eigum 

við að hengja upp fána í Ásgarði, í salnum, og monta okkur af þessum árangri. Þrír 

titlar, - þrír fánar. Þeir eiga að hanga þarna uppi til að minna okkur stöðugt á það sem 

áunnist hefur. Og hafa þá stóra. 

En víkjum aftur að þjálfarastarfinu með strákana. 

Já, ég hélt áfram með strákana alveg fram til 2008. Á þessum árum fylgdist ég ekkert 

með meistaraflokksstarfinu, sem var erfitt, veit ég. En ég var eingöngu að fylgja 

strákunum eftir og halda utan um þá flokka. En svo gerist margt á sama tíma, þegar 

Hilmar Júlíusson kemur inn og er mjög áhugasamur um  barna- og unglingastarfið. Og 

þá fer allt að blómstra. En þar er einmitt munurinn á okkur tveim, ég nenni ekki að 

vera í einhverju stjórnarstússi, á vellinum er minn staður. En Hilmar lyftir þessu öllu 

upp á stall og starfið hreinlega springur út. Svona getur hreinlega einn drífandi 

einstaklingur gjörbreytt öllu starfinu. Þar var – og er mikill efniviður. Þessir strákar, 

þ.e. 1995 árgangurinn, voru svo áhugasamir og góðir, mjög öflugur og breiður hópur. 

Þarna voru auðvitað Dagur Kár (Dagur Kár Jónsson), Tómas (Tómas Hilmarsson), 

Elías (Elías Orri Gíslason), Maggi (Magnús Bjarki Guðmundsson), Cannon 

(Christopher Cannon) og fleiri - og svo koma Daði Lár (Daði Lár Jónsson) og Brynjar 

(Brynjar Magnús Friðriksson). Við fórum í tvígang út á mót, Scania Cup, í fyrra 

skiptið fór ég með 13 stráka og gekk bara vel. En svo fór Kjartan Atli með hópinn 

síðar og þá komust drengirnir alla leið í úrslitaleikinn, voru þá 13-14 ára, í 9. bekk. 

Virkilega flottur árangur. 

Aðspurður um stærstu stundir körfuboltans í Garðabæ var Jón Kr. ekki í vafa: 

Það voru fyrstu Íslandsmeistaratitlarnir hjá strákunum. Mér finnst það meiri árangur og 

stærri viðburður en að meistaraflokkur færi upp í úrvalsdeild árið 2001. Þessir fyrstu 

titlar og auðvitað Bikarmeistaratitlar, marka tímamót. Stjarnan að stimpla sig inn í 

alvöru í yngri flokkum. Strákarnir, fæddir ’96, unnu Íslandsmeistaratitilinn í 7. flokki. 

Og síðan unnust fleiri Íslandsmeistaratitlar. – En það sem mér finnst einna merkilegast, 

er þessi tímasetning, að um leið og við erum að komast upp í úrvalsdeild þá er barna- 

og unglingastarfið að springa út. Og þetta styður svo vel hvort annað. Því staðreyndin 

er að strákarnir sem eru að standa sig vel í barna- og unglingaflokkum, eignast þarna 

flottar fyrirmyndir. Það veitir þeim aukinn styrk og metnað, það er flott að vera 

Stjörnumaður. Ef þetta hefði ekki smollið svona saman er hreint ekki víst að við 

hefðum náð eins langt og raun ber vitni. Og svo verð ég að nefna gamla salinn í 

Hofstaðaskóla, það var bara venjulegur eldhúsdúkur á gólfinu. Og mér er mjög 

minnistætt að ein jólin héldu strákarnir sérstaka sýningu fyrir foreldra, ömmur og afa. 

Ekki leikur, heldur sýning, þar sem guttarnir komu hlaupandi inná gólfið í búningum, 

við lófaklapp áhorfenda. – Svo er auðvitað frábært að sjá hvernig iðkendafjöldinn 

hefur margfaldast á þessum árum. Úr nokkrum tugum, kannske 10-20 og uppí á þriðja 

hundruð sem iðka körfubolta í dag í Garðabæ.32 

 

2001-2002 

Jón Kr. Gíslason lét af störfum eftir tímabilið þegar Stjörnumenn fóru upp um deild af 

persónulegum ástæðum og var það mikill missir því hann hafði yfir reynslu og þekkingu að 

ráða sem myndi hjálpa ungu liði í efstu deild. Við liðinu tók  Jón Guðmundsson, en hann var 

úr skóla Jóns Kr. og hafði verið aðstoðarþjálfari hans hjá Keflavík í sex tímabil og eins 

aðstoðarlandsliðsþjálfari.33 

Körfuknattleiksdeild Stjörnunnar var ung að árum þegar langþráðu takmarki var loksins náð 

að komast í deild hinna bestu, úrvalsdeildina. En það var alveg ljóst að við ramman reip var 

að draga og að baráttan yrði erfið. Úrvalsdeildin var og er miklu sterkari en 1. deildin og yrði 

það ærið verkefni að halda sér uppi í deild þeirra bestu og forðast fall. Sú varð raunin  á 

endanum og gríðarlega erfitt tímabil var í vændum. Fyrir utan að tapa hverjum einasta leik í 

deildarkeppninni ríkti glundroði í stjórninni og mikið gekk á. Urðu árekstar strax í upphafi 

vetrar á milli formanns deildarinnar og þjálfara meistaraflokks og fylgdu þessir árekstrar 

liðinu það sem eftir var tímabilsins. Á tímabilinu urðu einnig skipti á þjálfurum yngri flokka 

sem hafði einnig talsverð neikvæð áhrif. Fjármálin voru erfið og ekki auðsótt að fá bakhjarla 

til að styðja við deildina.34 

Fyrsti leikur Stjörnunnar í úrvalsdeild var á Akureyri gegn liði Þórs. Hann fór fram í Höllinni 

á Akureyri þann 11. október árið 2001 og fóru leikar þannig að norðanmenn unnu 

sannfærandi sigur 103-82. Fyrsti leikurinn gaf ágætlega í skyn hvað í vændum var en engan 

óraði fyrir því að liðið myndi tapa hverjum einasta leik í deildarkeppninni, alls 22 leikjum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Viðtal	  við	  Jón	  Kr.	  Gíslason	  í	  mars	  2015.	  
33	  Ársskýrsla	  Stjörnunnar	  2000,	  bls.	  20.	  
34	  Ársskýrsla	  Stjörnunnar	  2001,	  bls.	  23.	  

Fyrsti heimaleikur Stjörnunnar í deild hinna bestu var leikinn í Ásgarði sunnudaginn 14. 

október 2001 gegn gríðarlega sterku liði Keflavíkur. Leikar enduðu 83-95 fyrir Keflvíkingum 

sem enduðu efstir í deildarkeppninni en töpuðu fyrir nágrönnum sínum í Njarðvík í úrslitum 

um Íslandsmeistaratitilinn. Teitur Örlygsson síðar þjálfari Stjörnunnar var í liði Njarðvíkinga 

þetta tímabil og kórónaði glæstan feril sinn með sínum síðasta titli sem leikmaður. 

Þrír erlendir leikmenn léku fyrir Stjörnunna á þessu fyrsta tímabili í úrvalsdeild, Janez Cmer 

sem lék 12 leiki, Tyson Whitfield sem lék aðeins 6 leiki og Kevin Grandberg sem spilaði 15 

leiki.35 Í bikarkeppninni, Kjörísbikarnum, fengu Garðbæingar lið Hauka í heimsókn og töpuðu 

þeim leik 69-79 í Ásgarði.36 Ejólfur Örn Jónsson, Jón Ólafur Jónsson og Magnús Helgason 

léku alla 22 deildarleiki Stjörnunnar á þessu erfiða tímabili og stóðu sig hvað best af 

leikmönnum liðsins.37 

Höfundur spurði Kjartan Atla Kjartansson um þetta tímabil, er hann steig sín fyrstu spor í 

meistaraflokki Stjörnunnar, í viðtali í apríl 2015:   

 

Ég kom fyrst upp í meistaraflokk Stjörnunnar 15 ára gamall. Síðan varð ég fastamaður 

í hópnum tímabilið 2001 - 2002, þá 17 ára gamall. Þá lék Stjarnan í úrvalsdeild í fyrsta 

sinn og tapaði liðið öllum leikjunum. Þetta fékk mjög á alla í kringum liðið og leystist 

deildin næstum því upp við þetta. Ég man vel eftir þessu tímabili. Við fengum 

bandarískan leikmann að nafni Tyson Whitfield. Hann átti að leika sem einskonar 

leikstjórnandi en hafði leikið stöðu skotbakvarðar allan sinn feril. Við fengum einnig 

hinn kanadíska Kevin Grandberg, sem hafði verið áður hjá liðinu auk þess sem hann 

lék um tíma með ÍR. Til stóð að Kevin fengi ríkisborgararétt, þannig að báðir gætu 

spilað. Þá var Sigurður Skúli Bárðarson formaður körfuknattleiksdeildarinnar, sem 

hafði tengsl inn í samgönguráðuneytið því hann starfaði sem bílstjóri Sturlu 

Böðvarssonar þáverandi samgöngumálaráðherra. Tengslin nýttust ekki nægilega vel, 

að því er virðist, og fékk Kevin ekki ríkisborgararéttinn.  

Þetta breytti stöðunni svolítið fyrir liðið. Því þá vorum við með tvo leikmenn frá 

löndum utan EES. Kevin var áhrifamikill innan liðsins og menn vildu ekki að hann 

sæti á hliðarlínunni allt tímabilið. Tyson var látinn fara, en síðan var samið við hann 

aftur og að lokum var hann látinn fara enn einu sinni. Þetta var svolítið dæmigert fyrir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Tekið	  af	  vef	  kki.is	  
36	  Tekið	  af	  vef	  kki.is	  
37	  Tekið	  af	  vef	  kki.is	  

tímabilið okkar. Stjórn deildarinnar hætti á miðju tímabili og þegar faðir minn, Kjartan 

Sigtryggsson, gekk frá borði, ákváðu menn að reka Jón Guðmundsson þjálfara. Pabbi 

og Jón voru miklir vinir og stóð pabbi með Jóni og neitaði að taka í mál að hann yrði 

rekinn. Brottrekstur Jóns kom eftir jólafrí og þá ákvað Örvar Kristjánsson, sem var 

áhrifamikill innan liðsins, að hætta líka. Þá fann maður, aðeins 17 ára gamall, að menn 

voru búnir að gefast upp. Eftir tímabilið var maður sár og svekktur og neitaði að taka 

þátt í þessari sápuóperu. Ég hélt þá á brott í Hauka og margir leikmenn yfirgáfu liðið. 

Við tók þá tímabil þar sem Stjarnan varð að hálfgerðu aðhlátursefni og gat lítið í 1. 

deild.38 

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
38	  Viðtal	  við	  Kjartan	  Atla	  Kjartansson	  í	  apríl	  2015.	  

2. kafli 

Krísa og hnignun deildarinnar: 2001-2006 

Fyrsta árið í úrvalsdeild gekk afleitlega, hvorki gekk né rak í leikjum liðsins og virtist 

klúbburinn hafa rekist á vegg. Úrvalsdeildin var miklu sterkari en 1. deildin og í þokkabót 

voru árekstrar á milli þjálfara og formanns deildarinnar. Liðið féll úr úrvalsdeild án þess að 

vinna leik og komin var upp krísa innan körfuknattleiksdeildarinnar. Þetta smitaði út frá sér 

og tímabilið á eftir, er liðið var komið aftur niður í 1. deild, var ástandið orðið það slæmt að 

illa gekk að manna stjórn deildarinnar. Var því tekin sú ákvörðun af aðalstjórn Stjörnunnar að 

draga lið meistaraflokks úr keppni tveimur dögum fyrir fyrsta leik þess í 1. deild. Sú ákvörðun 

olli talsverðu uppþoti innan deildarinnar og fóru fyrrverandi stjórnarmenn, leikmenn og 

þjálfarar innan deildarinnar á stúfana til að manna nýja stjórn. Það tókst og ákvörðun 

aðalstjórnar var dregin til baka. Þessi vandræði öll höfðu mikil áhrif á störf deildarinnar. 

Áhugi minnkaði hjá yngri iðkendum og þeim fækkaði talsvert. Margir leikmenn hrökkluðust í 

raun í burtu og gengu til liðs við önnur félög á meðan staða félagsins var svona óljós. Var 

þetta mikið bakslag því deildin hafði verið í blóma á undanförnum árum.39 

Gunnar Kr. Sigurðsson var formaður körfuknattleiksdeildar Stjörnunnar frá haustmánuðum 

2002 til ársins 2012 er hann hætti, en hann hafði tekið við af Sigurði Skúla Bárðarsyni sem 

hafðí hætt sumarið 2002. Gunnar segir frá þessum krísutímum, er leggja átti deildina 

hreinlega niður: 

Það voru tveir formenn þetta árið, þeir Kjartan Sigtryggsson og Sigurður Skúli 

Bárðarson sem einmitt réðu Jón Guðmundsson, sem var svo látinn fara þessi áramót 

(2001-2002), sem formannskiptin verða og Sigurður Skúli við. Þá kemur einnig upp 

ósætti milli þeirra Kjartans og Sigga Skúla í kjölfar þjálfaraskiptanna, og Siggi Skúli 

ræður Kana, Kevin Grandberg, í stað Jóns Guðmundssonar, en hann hafði áður spilað 

með Stjörnumönnum og einnig ÍR. Hann varð spilandi þjálfari og kláraði tímabilið. 

Siggi Skúli hættir svo sem formaður um sumarið og þá er í raun engin stjórn fyrir 

deildinni. Aðalstjórn sendir þá tilkynningu til körfuknattleikssambandsins að deildin 

verði lögð niður og liðið verði einnig dregið úr keppni. Þá er Björn Leóssonn að vinna 

á skrifstofu KKÍ og sárnaði þetta, hafandi komið að stofnun deildarinnar á sínum tíma 

og verið fyrsti þjálfari liðsins. Hann fer að kanna málin, hringir í menn, bæði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
39	  Ársskýrsla	  Stjörnunnar	  2003,	  bls.	  23.	  

fyrrverandi leikmenn og stjórnarmenn, m.a. mig, Atla Svein Lárusson og Gunnar Viðar 

fyrrverandi formann og boðar til fundar á skrifstofu KKÍ með aðalstjórn Stjörnunnar 

og okkur nokkrum félögum. Þar er ákveðið að ég taki við keflinu, ég var hreinlega 

munstraður upp í formann deildarinnar. Einhvern veginn fannst mér ekki hægt að segja 

nei við þessu og ég var gerður að formanni körfuknattleiksdeildar Stjörnunnar. Ég vissi 

hreinlega ekki hvað ég var að fara út í.40 

Ekki mátti tæpara standa að engin meistaraflokkur yrði starfandi í Garðabæ og var það mikil 

blessun að þessi hópur af mönnum sem áhuga höfðu á körfubolta skyldi ekki leggja árar í bát 

og gefast upp, heldur finna lausn og gera það mögulegt að starfrækja áfram meistaraflokk 

karla. 

2002-2003 

Bakslagið eftir úrvalsdeildarævintýrið var enn að hrjá deildina að einhverju leyti. Margir 

leikmenn höfðu yfirgefið félagið og liðið lenti í 7. sæti 1. deildar af níu liðum sem tóku þátt. 

Bræðurnir öflugu, Sigurjón og Guðjón Lárussynir báru uppi liðið og voru langbestu leikmenn 

liðsins, miklir íþróttamenn og erfiðir viðureignar. Liðið lék án erlends leikmanns en rekstur 

deildarinnar hafði gengið illa og unnið var í að koma böndum á fjárhag deildarinnar. Þó 

nokkur halli var á deildinni, sérstaklega á fyrri hluta ársins, en í lok árs 2003 hafði miklum 

árangri verið náð og körfuknattleiksdeildin nánast skuldlaus.41 

2003-2004 

Um mitt ár 2003 voru nýjir þjálfarar ráðnir, þeir Bragi Magnússon og Þorvaldur Henningsson. 

Liðið bætti árangur sinn frá því tímabilið á undan og lenti í 6. sæti í 10 liða deild. Liðið hélt 

áfram að reiða sig á íslenska leikmenn og var sama uppi á teningunum og árið áður, 

tvíburarnir öflugu, Guðjón og Sigurjón léku vel og leiddu liðið áfram í helstu tölfræðiþáttum. 

Drengjaflokkur var lagður niður haustið 2003 vegna ónógrar þáttöku þar sem meirihluti 

iðkenda hafði gengið til liðs við önnur félög. Voru ástæður margþættar og ein þeirra var að 

deildin fékk einungis tvo fasta æfingatíma á viku. Iðkendum fækkaði talsvert og voru komnir 

niður í um það bil 90 innan körfuknattleiksdeildarinnar. En þó svo að mótvindar væru sterkir 

voru ýmis teikn á lofti og framtíðarhorfur voru góðar. Það voru margir efnilegir leikmenn sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40	  Viðtal	  við	  Gunnar	  Kr.	  Sigurðsson	  í	  des.	  2014.	  
41	  Ársskýrsla	  Stjörnunnar	  2004,	  bls.	  30.	  

æfðu með yngri flokkum og með byggingu nýs íþróttahúss var von um að æfingatímum 

myndi fjölga og aðstæður batna fyrir alla iðkendur Stjörnunnar. 

2004-2005 

Stjórn deildarinnar starfsárið 2004-2005 var skipað þeim Gunnari Kr. Sigurðssyni formanni, 

Atla Sveini Lárussyni varaformanni og Hinriki Péturssyni ritara. Rekstur deildarinnar gekk 

sæmilega, tekjur til reksturs meistaraflokks fengust iðulega með auglýsingasamningum og 

gekk öflun þeirra vel. Iðkendur körfuknattleiksdeildarinnar voru rúmlega 100 talsins, þ.e. 

meistaraflokkur karla og að auki 7 flokkar drengja frá aldrinum 6-16 ára. Mikil bjartsýni var á 

uppbyggingarstarfi deildarinnar og framtíðarhorfur góðar. Nýtt íþróttahús rýmkaði fjölda 

æfingatíma fyrir deildina nokkuð eins og fyrir aðrar deildir innan Umf. Stjörnunnar. Sumarið 

2005 var settur á laggirnar körfuboltaskóli fyrir krakka frá 6-13 ára og markmiðið var að auka 

þannig áhuga á körfubolta hjá krökkum í Garðabæ og stefnan var sett sérstaklega á stofnun 

stúlknaflokka, því hingað til hafði ekki verið mikill áhugi hjá stúlkum að stunda körfubolta í 

Garðabæ. 

Áramótin 2004-2005 hætti Bragi Magnússon sem hafði verið þjálfari ásamt Þorvaldi 

Henningssyni. Þegar Bragi hætti var liðið að spila mjög vel og hafði einungis tapað tveimur 

leikjum og unnið sjö og var í öðru sæti deildarinnar. Liðið endaði í 4. sæti og komst í 

úrslitakeppnina en þar endaði vegferðin því liðið laut í gras fyrir Hetti frá Egilsstöðum í 

þriggja leikja viðureign. Það voru Höttur og Þór frá Akureyri sem fóru upp í úrvalsdeild þetta 

tímabilið. Enn voru það hinir uppöldu Stjörnumenn, bræðurnir Guðjón og Sigurjón Lárussynir 

auk Eiríks Þ. Sigurðssonar sem báru leik liðsins uppi og skiluðu hvað mestu framlagi. Erlendi 

leikmaður Stjörnunnar var maður að nafni Ryan Leier en hann skilaði ekki þeim tölum sem 

vonir voru bundnar við og skoraði einungis 12,7 stig í leik sem þykir ekki viðunandi fyrir 

erlendan atvinnumann á Íslandi í næst efstu deild.   

2005-2006 

Barna- og unglingaráð stofnað 

Blað var brotið í sögu deildarinnar sumarið 2005 þegar barna- og unglingaráð var formlega 

stofnað og tók það til starfa um haustið. Sannaði það strax gildi sitt og létti álagi af öðrum 

stjórnarmönnun og skilaði sér í betra utanumhaldi hvað varðaði yngri flokka deildarinnar. 

Haustið 2005 voru starfræktir fimm flokkar. Þetta haust var í fyrsta sinn í nokkurn tíma boðið 

uppá körfuknattleik fyrir stúlkur, og var einn flokkur 7-8 ára starfræktur. Iðkendur yngri 

flokka voru um 65 talsins, en með meistaraflokki og 1. flokki voru iðkendur um 100 talsins 

eins og síðastliðin ár.42 

Birgir Guðfinnsson var þjálfari liðsins í upphafi tímabils 2005-2006. Meistaraflokkur 

Stjörnunnar undir stjórn hans spilaði ekki vel framan af og var í botnbaráttunni lengi vel, til að 

mynda í þriðja neðsta sæti um áramótin. Þá sagði Birgir Guðfinnsson þjálfari liðsins upp 

störfum og Derrick Stevens  tók við liðinu sem spilandi þjálfari og náði liðið að skríða upp 

töfluna og enda í 6. sæti í lok tímabils. Liðið hafði einungis unnið tvo en tapað sjö leikjum 

fyrir áramót en liðið fór heldur betur á flug eftir áramót og vann sjö af níu leikjum og var 

hársbreidd frá því að tryggja sig inn í úrslitakeppni. Hinn spilandi þjálfari Derrick Stevens var 

með 26,7  stig í 10 leikjum sem hann lék fyrir liðið og Sigurjón Lárusson var með 16,7 stig 

skoruð í leik.43 Þeir tveir voru helstu máttarstólpar liðsins og leiddu helstu tölfræðiþætti. 

Við grípum hér aftur niður í viðtalið við Kjartan Atla Kjartansson: 

Ég kom aftur í Stjörnuna 2005. Þá var starfið lítið skárra en það hafði verið þegar að 

við ákváðum flestir að fara. Birgir Guðfinnsson var þá þjálfari liðsins og hann var 

greinilega það upptekinn að hann átti erfitt með að komast á æfingar. Hann og aðrir 

leikmenn mættu þá oft of seint á æfingar. Eitthvað sem ég átti erfitt með að skilja. 

Skömmu eftir að ég kem ákveður Birgir að hætta og Derrick Stevens, bandarískur 

leikmaður liðsins, tekur við þjálfun meistaraflokks. Þegar ég kom til liðsins var það 

búið að tapa nokkrum leikjum. Í þá daga þurfti maður að bíða í einn mánuð eftir því að 

fá leikheimild með nýju liði. Þegar sá mánuður var liðinn var liðið komið í slæm mál í 

deildinni. Við vorum næst neðstir. Með mér í Stjörnuna kom Birkir Guðlaugsson, 

jafnaldri minn. Þá vorum við þrír úr fyrsta meistaraliði Stjörnunnar í yngri flokkunum 

(Birkir, Einir bróðir hans og ég). Ég held að okkar nálgun á leikinn hafi verið öðruvísi 

en sumra annarra, því við vorum vanir því að vinna og gerðum allt til þess. Ég held að 

við höfum náð að smita ákveðinn hugsunarhátt út í liðið. Þegar við Birkir komum til 

liðsins small það vel saman og við unnum hvern leikinn á fætur öðrum. Við vorum 

einum sigri frá því að komast í úrslitakeppnina. Sumarið eftir var mikið pælt hvernig 

liðið gæti tekið næsta skref, því menn í kringum liðið sáu væntanlega að við vorum 

með ansi gott lið í höndunum. Gunnar Sigurðsson formaður hringdi í mig og spurði 

hverja ég vildi fá sem þjálfara. Auðvitað var erfitt að horfa framhjá Derrick, en samt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42	  Ársskýrsla	  Stjörnunnar	  2006,	  bls.	  38.	  
43	  Tekið	  af	  vef	  kki.is	  

taldi ég best að við leituðum til þekktra íslenskra þjálfara fyrst. Derrick var nefnilega 

ekki allra. Liðið skiptist svolítið upp í afstöðunni til hans. En að lokum var Derrick 

endurráðinn.44  

2006-2007  

Eins og áður var sagt frá var Derrick Stevens ráðinn aftur við upphaf tímabilsins 2006-2007 

sem þjálfari og leikmaður Stjörnuliðsins. Hann hafði náð góðum árangri frá því að hann tók 

við liðinu í upphafi árs 2006 og ákveðið var að treysta honum fyrir þjálfun liðsins. Stevens 

hafði Jón Gunnar Magnússon sér til aðstoðar og var stefnan sett upp í úrvalsdeild. Ekki 

byrjaði þó tímabilið eins og lagt var upp með og þegar þrír fyrstu leikirnir höfðu tapast var 

ákveðið að segja samningi Derricks Stevens upp og við liðinu tók Bragi Magnússon en hann 

var vel kunnugur liðinu og verið þjálfari áður. Liðið endaði í 5. sæti, unnu sjö leiki og töpuðu 

sjö og náði í síðasta leik tímabilsins að tryggja sig inn í úrslitakeppnina. Þar leit liðið aldrei til 

baka og lögðu þeir fyrst Breiðablik að velli í úrslitakeppninni og svo lið Vals í hreinum 

oddaleik um laust sæti í úrvalsdeildinni. Á karfan.is er lýsing á leiknum eftir Elías 

Guðmundsson: 

Jafnræði var með liðunum og en alltaf leiddi þó Stjarnan með nokkrum stigum og voru 

leikar 41-38 í hálfleik, Stjörnumönnum í vil. Bæði lið mættu dýrvitlaus til leiks í 3. 

leikhluta. Stjörnumenn skoruðu meira í byrjun en náðu ekki að hrista baráttuglaða 

Valsara af sér því Zach Ingles, erlendur leikmaður Vals, fékk fjölmörg vítaskot sem 

hann nýtti öll. Mikill hiti var í mönnum og Valsmenn lentu í villuvandræðum en 

Ragnar Steinsson fékk dæmda á sig sóknarvillu, hans 4. villa í leiknum. Í kjölfarið 

fengu Valsmenn dæmda á sig tæknivillu og virtist það slökkva alveg í báráttueldinum 

þeirra megin, en kveikti mikið bál í brjóstum Stjörnumanna því þeir hreinlega völtuðu 

yfir Valsara og komust á tímabili í 22 stiga forskot. Þar fór fremstur í flokki Sigurjón 

Lárusson en hann átti frábæran leik og skoraði alls 30 stig. Staðan í lok 3. leikhluta var 

68-53 Stjörnunni í vil. Valur var kominn í þónokkur villuvandræði fyrir 4. leikhuta og 

alls fóru fjórir Valsarar útaf með 5 villur í leikhlutanum. Stjörnumenn settu hins vegar 

fulla ferð áfram og dyggilega studdir af fjölmörgum Garðbæingum sem létu sig ekki 

vanta í Kennaraháskólann, unnu þeir stórsigur 100-84 og fögnuðu gríðarlega í 

leikslok.45 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
44	  Viðtal	  við	  Kjartan	  Atla	  Kjartansson	  í	  apríl	  2015.	  
45	  Elías	  Guðmundsson,	  karfan.is,	  5.	  apríl.	  2007.	  

Kjartan heldur áfram frásögn sinni frá þessum tíma: 

En tímabilið 2006-2007 byrjaði hörmulega. Og eftir nokkra tapleiki í röð var Derrick 

rekinn og við tók Bragi Magnússon. Nálgun Braga var að létta aðeins á hlutunum, gera 

þetta aðeins hressara ef svo má segja. Við fengum bandarískan leikmann að nafni Ben 

Belucci til okkar. Vængmaður sem gat gert sitt lítið af hverju. Mikilvægast var þó að 

Ben féll vel að hópnum og er enn þann dag í dag vinur okkar. Hann heimsótti okkur 

strákana í liðinu nú síðasta sumar. 

Liðið hóf aðra sigurgöngu, rétt eins og árið áður. Og nú dugði hún til, við komumst inn 

í úrslitakeppnina, með sigri á KFÍ í síðasta leik deildarinnar.  

Í úrslitakeppninni lögðum við Breiðablik og Val, sem voru bæði sterk lið, sem enduðu 

ofar en við. Þetta var í fyrsta sinn sem yngri iðkendur Stjörnunnar mættu á leiki hjá 

okkur. Stemningin sem myndaðist í keppninni var mögnuð og ég held að þetta 

hálfgerða Öskubusku-ævintýri, að við höfðum verið síðasta liðið inn í úrslitakeppnina, 

hafi hjálpað til.46 

Liðið var nær eingöngu skipað leikmönnum sem höfðu leikið með Stjörnunni frá unga aldri 

og sýndu þeir og sönnuðu að liðsheildin er mikilvægari en einstaklingsframtakið ef ná þarf 

góðum árangri. Bandarískur leikmaður Stjörnunnar, Benjamin Bellucci, sem hafði fyllt skarð 

Derrick Stevens, reyndist frábær leikmaður og var með 31,8 stig að jafnaði í fimm leikjum í 

deildarkeppninni og 27,2 stig í leik í úrslitakeppninni þar sem hann spilaði sex leiki. Hann 

ásamt Sigurjóni Lárussyni og Kjartani Atla Kjartansyni sem báðir voru uppaldir Stjörnumenn 

leiddu liðið í helstu tölfræðiþáttum.  

Til að fagna frábærum árangri fóru leikmenn liðsins og stjórnarmenn til Bandaríkjanna, 

Mekka körfuboltans, með stuðningi afrekssjóðs aðalstjórnar og sáu leik í NBA deildinni. Var 

það frábær endir á mögnuðu tímabili.47 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46	  Viðtal	  við	  Kjartan	  Atla	  Kjartansson	  í	  apríl	  2015.	  
47	  Ársskýrsla	  Stjörnunnar	  2008,	  bls.	  34.	  

3. kafli 

2007-2008  

Komnir til að vera. Annað skipti í úrvalsdeild. 

Árið 2007 var eitt viðburðaríkasta ár í sögu körfuknattleiksdeildar Stjörnunnar allt frá stofnun 

1993. Um áramótin var liðið í einu af neðstu sætum 1. deildar en um haustið var liðið í efstu 

deild og lék ágætlega. Leikmannahópur liðsins var styrktur með innlendum og erlendum 

leikmönnum og hópurinn sem hafði verið í 1. deildinni fyrr um árið var nokkuð breyttur. 

Úrvalsdeildin var mikið sterkari deild og þurfti Stjarnan að bregðast við því. Leikstjórnandinn 

Sævar Ingi Haraldsson var fenginn frá Haukum og Fannar Freyr Helgason kom frá ÍR. 

Reyndust þeir liðinu vel og átti Fannar sérstaklega eftir að spila lengi með liðinu og verða 

burðarás í Stjörnuliðinu. Á þessu fræga góðæristímabili 2007-2008 voru alls átta erlendir 

leikmenn sem spiluðu með Stjörnuliðinu. Sumir spiluðu einungis fáa leiki en aðrir voru 

lengur.  

Makedóníumaðurinn Dimitar Karadzovski lék mjög vel á tímabilinu og var erfiður 

viðureignar innan vallar. En hann var einnig erfiður utan vallar og átti það til að vera 

fingralangur og hrökklaðist héðan með skömm því hann varð uppvís að því að stela 

verðmætum úr búningsklefum frá liðsfélögum sínum og öðrum iðkendum Stjörnunnar. Nam 

stuldurinn fleiri hundruð þúsund krónum. Stal hann til að mynda símum, skartgripum og 

peningum.  

Jovan Zdraveski var einnig borinn og barnfæddur í Makedóníu, mikilli körfuboltaþjóð, en var 

á engan hátt líkur samlanda sínum Dimitar. Jovan hafði átt erfitt uppdráttar hjá KR þar sem 

hann lék í byrjun tímabils og var leystur undan samningi þar og gekk til liðs við Stjörnuna í 

janúar 2008. Hann átti eftir að spila einkar vel og aðlagaðist hlutunum vel í Garðabæ. Vinsæll 

meðal liðsfélaga og virkilega skemmtilegur karakter. Hann var frábær skotmaður og hafði 

mikla körfuboltagreind sem nýttist liðinu vel. Jovan telst einn eftirminnilegasti leikmaður 

Stjörnunnar fyrr og síðar. 

Stjörnumenn enduðu í 9. sæti og rétt misstu af úrslitakeppninni. Liðið vann níu leiki en tapaði 

13. Þeir byrjuðu tímabilið af krafti og unnu t.d. mjög sterkan sigur í Njarðvík í nóvember 

2007. Það taldist til tíðinda að nýliðar í deildinni skyldu sigra þetta stórveldi í íslenskum 

körfubolta. Í bikarnum duttu Stjörnumenn út fyrir Njarðvíkingum í Ásgarði í annari umferð 

eftir að hafa sigrað b-lið Hauka í þeirri fyrstu.  

Eins og fyrr segir var mikið rót á erlendum leikmönnum liðsins og ört var skipt um leikmenn 

jafnt hjá Stjörnumönnum og öðrum liðum. Flest lið deildarinnar voru með þrjá erlenda 

leikmenn í sínum röðum, sum hver fjóra. Það sköpuðust því nokkuð sérstakar aðstæður og 

íslenskir leikmenn fengu minna að spreyta sig með liðum sínum. Þetta var í raun mjög 

leiðinlegt fyrirkomulag að liðin voru full af erlendum leikmönnum sem reyndust oft ekkert 

betri en íslenskir leikmenn liðanna. 

Það er oft sagt að erfitt sé fyrir nýliða að halda sér upp í úrvalsdeildinni. Það eru mikil 

viðbrigði og getumunur leikmanna er mikill á milli deilda. Stjörnunni tókst það verkefni að 

halda sér uppi en vantaði aðeins herslumuninn að tryggja sér sæti í úrslitakeppninni. Skildu 

einungis tvö stig frá 9. sæti þar sem Stjarnan lenti og svo 6. sæti. Deildin var því mjög jöfn 

þetta tímabilið.  

Kjartan Atli heldur áfram frásögn sinni: 

Eftir að við komumst upp var stefnan sett á að halda sætinu í úrvalsdeild. Við fengum 

svíann Jimmy Ekstedt, sem styrktarþjálfara, og held ég að það hafi skipt miklu máli. 

Þetta var í fyrsta sinn sem við tókum svona alvöru undirbúningstímabil.  

Fyrsta tímabilið gekk ansi vel. Við byrjuðum vel og náðum eiginlega að tryggja sæti 

okkar í deildinni strax með nokkrum sigrum. Síðan tók liðið örlitla lægð, því við 

lentum í vandræðum með bandaríska leikmenn.  

Þetta ár vorum við með Steven Thomas, Maurice Ingram, Calvin Roland og fengum 

svo Jarrett Stephens. Þegar sá síðastnefndi kom til okkar lagaðist leikur liðsins mikið. 

Jarrett var reynslumikill og hæfileikaríkur leikmaður sem gerði mikið fyrir okkur. 

Við vorum líka í vandræðum með evrópska leikmenn. Við byrjuðum með Muhamed 

Taci, sem var frábær leikmaður, fengum svo Mansour M'Baye en þegar Jovan 

Zdravevski kom til okkar varð liðið talsvert betra. 

Við vorum nálægt úrslitakeppninni þetta ár og héldum sætinu í úrvalsdeild, sem var 

flottur árangur.48  

 

Það má segja það að frá árinu 2007 hafi körfuknattleiksdeild Stjörnunnar farið að vaxa og 

dafna. Árangurinn smitaði út frá sér og iðkendum fjölgaði til muna. Yngri flokka starfið fór að 

dafna með kynningum í skólum bæjarins og áhugi barna jókst. Ráðinn var þjálfari fyrir 

stúlknaflokk og þá loksins haustið 2007 náðist að halda úti starfi fyrir stelpurnar og voru um 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  Viðtal	  við	  Kjartan	  Atla	  Kjartansson	  í	  apríl	  2015.	  



34	  
	  

15 stúlkur að æfa reglulega. Deildin hafði fengið styrk frá bænum til að koma þessari 

starfsemi af stað og hjálpaði það mikið til.49  

Hilmar Júlíusson núverandi formaður körfuknattleiksdeildar Stjörnunnar sagði frá því í viðtali 

þegar hann kom fyrst að barna- og unglingastarfinu í Garðabæ: 

 

Þegar ég tek að mér barna og unglingastarfið árið 2007 þá er í raun ekkert skipulagt 

starf. Nokkrir árgangar drengja að æfa og ef ég man rétt voru tveir yngri flokka 

þjálfarar starfandi. Ég man að það voru 57 iðkendur skráðir í deildina og þar af tuttugu 

og eitthvað í meistaraflokki og fljótlega þekkti maður alla iðkendur með nafni!! Þá var 

hvorki barna og unglingaráð eða alvöru stjórn í deildinni. Gunnar Sigurðsson formaður 

var meira eða minna einn með þetta allt. En við skiptum með okkur verkum, hann sá 

um meistaraflokkinn og ég tók að mér að byggja upp yngri flokkana. Eftir þetta gerast 

hlutirnir hratt. Við sögðum strax, að við ætluðum að vera með besta barna- og 

unglingastarfið á landinu. Við erum ekki alveg komin þangað ennþá. Við lögðum 

gífurlega vinnu í þetta (ég myndi aldrei nenna þessu í dag) og svo duttu hlutirnir 

einhvern veginn fyrir okkur. Meistaraflokkur karla fer upp í efstu deild, það var mjög 

mikilvægt og strax tveimur árum seinna verða þeir bikarmeistarar og það hafði miklu 

meiri áhrif en flestir átta sig á. Við vorum heppin með yngri flokka  þjálfara, fjölgunin 

hjá strákunum var mjög mikil, fórum á nokkrum árum úr 30 iðkendum í vel yfir 200. Í 

dag erum við með eitt öflugasta yngriflokka starf á landinu en samt mikið verk óunnið, 

sérstaklega stelpnamegin.50 

 

Plássleysi var að trufla starfsemi deildarinnar þó nokkuð en með tilkomu nýs fimleikahúss 

sem í byggingu var á þeim tíma myndu tímar losna í stóra sal Ásgarðs. Deildin horfði því með 

björtum augum á framtíðina og uppgangur var í körfuboltanum í Garðabæ. Fjárhagur barna- 

og unglingastarfsins var í góðu jafnvægi og var það fjölgun iðkenda sem gerði það að verkum 

auk góðs stuðnings frá BYKO og Intersport. Kostnaður við meistaraflokk hafði aukist mikið 

við að fara upp um deild og sífeldar ráðningar erlendra leikmanna. En á móti kom að 

tekjumöguleikar urðu meiri við það að fara upp um deild. Afrekssjóður Stjörnunnar hjálpaði 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
49	  Ársskýrsla	  Stjörnunnar	  2008,	  bls.	  35.	  
50	  Viðtal	  við	  Hilmar	  Júlíusson	  í	  maí	  2015.	  

einnig mikið til og aðalstjórn Stjörnunnar studdi dyggilega við bakið á meistaraflokki 

félagsins og átt það stóran þátt í þeim árangri sem náðist.51 

2008-2009 

Bikarævintýri - Teitur Örlygsson tekur við Stjörnunni. 

Efnahagsástandið árið 2008 hafði veruleg áhrif á körfuboltann hér á landi og þurftu lið að 

lækka rekstrarkostnað vegna minnkandi tekna. Stjarnan fór ekki varhluta af því og var 

brugðið á það ráð að segja upp samningi við einn erlendan leikmann og endursemja við tvo 

aðra strax á haustmánuðum. Liðið hafði æft vel fyrir leiktímabilið undir handleiðslu Braga 

Magnússonar þjálfara og voru leikmenn, þjálfarar og stjórn með ákveðnar væntingar um að 

bæta árangur liðsins frá tímabilinu á undan. Árangurinn var þó ekki í takt við væntingarnar og 

þegar liðið hafði tapað sjö af níu leikjum í deildinni var ákveðið að segja upp samningi við 

Braga Magnússon sem þjálfað hafði liðið frá haustmánuðum 2006. 

Vorið 2008 samdi Stjarnan við bandaríska leikstjórnandann Justin Shouse eftir að Dimitar 

Karadzovski hafði verið rekinn frá félaginu. Shouse hafði leikið með Snæfelli síðustu tvö ár á 

undan við góðan orðstý og þar áður hafði hann þjálfað og leikið með Umf. Drangi frá Vík í 

Mýrdal.  

Í samtali við Gunnar Sigurðsson formann körfuknattleiksdeildar Stjörnunnar í Vísi þann 5. 

maí 2008 segir svo frá: 

„Við höfum verið að leita okkur að bakverði eftir að Dimitar fór við þessar miður 

skemmtilegu aðstæður og svo er Sævar Haraldsson að fara út í skóla. Við erum mjög ánægðir 

að vera að landa þarna einum besta leikstjórnanda á landinu. “52 

Justin Shouse átti eftir að slá í gegn með Stjörnunni og vann sér inn ómælda virðingu jafnt 

innan vallar sem utan. Á þessum árum sem síðan eru liðin, hefur Justin Shouse leitt 

Stjörnuliðið í þrígang til sigurs í bikarkeppni KKÍ og var kosinn besti leikmaður úrvalsdeildar 

tvö ár í röð, 2012 og 2013, auk fjölda annara viðurkenninga, þar á meðal var hann kjörinn 

íþróttamaður Garðabæjar árið 2012. 

Körfuknattleiksgoðsögnin og Njarvíkingurinn Teitur Örlygsson tók við liðinu í desember 

2008 af Braga Magnússyni og var hann ekki lengi að snúa gengi liðsins til betri vegar. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51	  Ársskýrsla	  Stjörnunnar	  2008,	  bls.	  35.	  
52	  visir.is,	  5.	  maí.	  2008.	  	  

Leikmenn liðsins fengu meira sjálfstraust og hlutverkaskipan varð skýrari inni á vellinum sem 

og utan. Gengi liðsins á seinni hluta tímabilsins var því eins og svart og hvítt sé miðað við 

árangurinn fyrir áramót, þrátt fyrir að engar breytingar yrðu á leikmannahópnum. Liðið vann 

sig upp úr neðsta sæti deildarinnar upp í það sjötta og náði í fyrsta sinn inn í úrslitakeppnina í 

úrvalsdeildinni. Þar beið liðið lægri hlut gegn sterku liði Snæfells. Hápunktur vetrarins var þó 

þegar liðið landaði sínum fyrsta bikarmeistaratitli í meistaraflokki, þann 17. febrúar 2009 í 

Laugardalshöllinni, í úrslitaleik gegn stjörnum prýddu liði KR. 

Kjartan Atli Kjartansson lýsti áhrifunum sem Teitur Örlygsson hafði á liðið þegar hann var 

ráðinn til félagsins:  

Sumarið eftir tímabilið 2007-2008 var mikið rætt um hvernig framtíðin ætti að vera. 

Bragi Magnússon var endurráðinn og við héldum af stað í nýtt tímabil fullir 

tilhlökkunnar. En liðið náði ekki sama flugi og árið áður og væntanlega var komin 

einhver andleg þreyta í alla. Braga var sagt upp, sem var auðvitað erfitt fyrir hópinn, en 

eftir á að hyggja hárrétt ákvörðun. Okkur þótti vænt um Braga, hann átti stóran þátt í 

uppbyggingunni, en þarna var kominn tími á að taka næsta skref og það er oft erfitt 

fyrir þjálfara sem kemur með lið upp að gera það. 

Jón Kr. og Eyjólfur Jónsson tóku við liðinu í eina viku. Þarna setti Jón upp leikkerfi 

sem við notuðum mikið á komandi árum. Teitur var ráðinn sem þjálfari og stýrði hann 

fyrsta leiknum með Jón sér við hlið. Hann var gegn FSu og vannst eftir frábært áhlaup 

í fjórða leikhluta. 

Teitur er auðvitað goðsögn í íslenskum körfubolta og ég man enn þegar hann kom inn í 

klefann í fyrsta sinn. Þetta var svolítið ótrúlegt að sjá þennan mann inni í klefanum 

okkar og fannst manni smávegis eins og maður ætti ekki heima þarna. En það var 

einmitt þetta sem Teitur kenndi okkur; að við ættum heima í topphluta íslensks 

körfubolta. Hægt og rólega gerðum við okkur grein fyrir því að við værum eitt af bestu 

liðunum.53 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
53	  Viðtal	  við	  Kjartan	  Atla	  Kjartansson	  í	  apríl	  2015.	  

Bikarmeistaratitillinn 2009, Subway Bikarinn: 

Leiðin að fyrsta stóra titli Stjörnunnar í meistaraflokki var vegferð sem í upphafi var auðveld 

en smá þyngdist er á leið. Segja má að fyrstu mótherjarnir hafi verið auðveldir viðureignar en 

það breyttist þegar á leið keppnina. Hér birtist leið Stjörnunnar í gegnum útsláttarkeppnina 

veturinn 2008-2009. 

32- liða úrslit:  

Í bikarnum fengu Stjörnumenn Mostra frá Stykkishólmi í fyrstu umferð og var bara 

formsatriði að klára þann leik, leikið var í Stykkishólmi og endaði hann 103-49 Stjörnunni í 

vil. 

16- liða úrslit: 

Því næst fóru Stjörnumenn til Vestmannaeyja og unnu ÍBV þar örugglega 127-90. 

8-liða úrslit: 

Í þriðju umferð fengu þeir Valsmenn í heimsókn og unnu þann leik með 46 stiga mun, 116-

70. 

Undanúrslit: 

Í undanúrslitum fengu lærisveinar Teits verðugt verkefni því Njarvíkingar komu í heimsókn 

og þeir voru með hörkulið og mjög sterkan mannskap. Enduðu leikar þó með sigri 

Stjörnunnar 83-72 og var liðið komið í fyrsta sinn í sögu félagsins í úrslitaleik bikarkeppni 

KKÍ.  

 

Úrslitaleikurinn 2009: 

Var hér við ramman reip að draga því Stjarnan mætti í úrslitaleiknum stjörnum prýddu liði 

KR, en innanborðs þar voru leikmenn eins og Jakob Örn Sigurðarson og Jón Arnór 

Stefánsson, fremsti körfuknattleiksmaður síðari ára. 

Jón Arnór hafði verið í atvinnumennsku í mörg ár og er sá leikmaður sem lengst hefur náð af 

íslenskum körfuknattleiksmönnum. Hafði hann spilað með mörgum af bestu liðum Evrópu og 

var meira að segja á mála hjá Dallas Mavericks í bandarísku NBA atvinnumannadeildinni. 

Óhætt er að segja að þetta KR lið hafi verið það sterkasta sem teflt hefur verið fram í 

íslenskum körfuknattleik. Landsliðsmenn í öllum stöðum og frábær erlendur leikmaður að 

auki, Jason Dourisseau. 

Úrslitaleikur bikarkeppni KKÍ, Subway-bikarinn, var leikinn í Laugardagshöll sunnudaginn 

15. febrúar árið 2009 fyrir framan u.þ.b. 2000 áhorfendur. KR-ingar byrjuðu leikinn örlítið 

betur og komust í 13-5 í byrjun fyrsta fjórðungs en þá jöfnuðust leikar og staðan eftir fyrsta 

leikhluta var 24-25 fyrir Stjörnuna. Jón Arnór Stefánsson leikmaður KR fór hamförum í fyrsta 

leikhluta og skoraði 15 stig í honum einum. Annar leikhluti var hnífjafn í fyrstu en svo fór 

Stjarnan að leiða leikinn með nokkrum stigum og Justin Shouse og Jovan Zdraveski fóru 

mikinn, Jovan skoraði 15 stig í fyrri hálfleik og Justin 16. Hálfleikstölur voru 35-42 fyrir 

Garðbæinga.  

Í þriðja leikhluta héldu Stjörnumenn nokkura stiga forystu og leiddu leikinn þó aldrei meira 

en með 11 stigum. Jón Arnór Stefánsson tók til sinna ráða og skoraði fimm stig í röð og 

leikurinn virtist vera að jafnast en Justin Shouse endaði þriðja leikhlutann á stórglæsilegri 

flautukörfu og staðan var 56-64 þegar leikhlutanum lauk. Það fór ekki á milli mála að mikið lá 

undir því stuðningsmenn liðanna fögnuðu hverri körfu eins og um sigurkörfu væri að ræða og 

ekki vantaði lætin á bekkjum beggja liða.  

Í fjórða og síðasta leikhluta fóru KR-ingar að draga verulega á Stjörnumenn og leikurinn í 

járnum. Kjartan Atli Kjartansson setti niður mikilvægar körfur á þeim tímapunkti þegar mest 

á reyndi en hann skoraði sex af 14 stigum Stjörnunnar í lokaleikhlutanum. Þegar leikhlutinn 

var hálfnaður var pressa KR-inga mikil, spennan gífurleg og munurinn kominn niður í 

einungis þrjú stig, 69-72. Þegar þrjár mínútur voru til leiksloka tóku Stjörnumenn leikhlé og 

munaði þá einungis tveimur stigum á liðunum, 71-73 og spennan hreint út sagt óbærileg í 

Laugardalshöllinni. KR tók svo leikhlé til að ráða ráðum sínum þegar um tvær mínutur voru 

eftir og staðan þá 73-78 fyrir Garðbæinga.  

Lokamínútan var magnþrungin, Jason Dourisseau var sendur á línuna tvisvar og nýtti þrjú af 

fjórum skotum sínum. Það dugði þó ekki til og Stjarnan náði að halda boltanum fram að 

lokasekúndunum þegar þeir klikkuðu á lokaskotinu. KR-ingar brunuðu fram völlinn og 

freistuðu þess að vinna leikinn en lokaskot Jason Dourisseau geigaði og Stjarnan því 

bikarmeistari í ótrúlegum leik, 76-78. Þó KR hafi verulega dregið á Stjörnumenn í lokin náðu 

Garðbæingar að halda út þrátt fyrir þunga atlögu Vestubæinga.54  

Liðsheildin var frábær hjá Stjörnumönnum í leiknum og léku allir vel, jafnt varamenn og 

byrjunarliðsmenn. Fannar Freyr Helgason átti frábæran leik og tók 19 fráköst í leiknum og 

skoraði 11 stig að auki. Kjartan Atli Kjartansson átti gríðarlega stórar og mikilvægar körfur 

þegar mest á reyndi og lék vel. Menn leiksins voru þó Justin Shouse og Jovan Zdraveski en 

þeir spiluðu hreint út sagt frábærlega, Shouse með 22 stig, 9 stoðsendingar og 8 fráköst, og 

stýrði leik liðsins eins og herforingi. Jovan sem hafði spilað með KR áður og hrökklaðist í 

raun þaðan lét gömlu samherjana svo sannarlega finna fyrir því, hann skoraði 23 stig, hirti 11 

fráköst og gaf fimm stoðsendingar. Auk þess spilaði hann fanta góða vörn á erlenda leikmann 

KR, Jason Dourisseau, og hélt honum algerlega niðri.  

Fögnuður Stjörnumanna var ósvikinn þegar flautað var til leiksloka og leikmenn, þjálfarar, 

stjórnarmenn og stuðningsmenn ærðust af fögnuði. Fyrsti bikarmeistaratitill meistaraflokks 

Stjörnunnar var kominn í hús og blað brotið í sögu körfuknattleiksdeildar Stjörnunnar. 

Kjartan Atli Kjartansson leikmaður Stjörnunnar var með það á hreinu hver væri besti 

þjálfarinn á landinu í viðtali við Morgunblaðið eftir leik. „Ekki spurning. Teitur hefur 

gjörsamlega snúið þessu liði á hvolf. Við gátum ekki neitt fyrir áramót og það er alveg 

magnað að fagna þessum tímamótum hjá mínu félagi. Það er ekki langt síðan að menn voru að 

velta því fyrir sér að leggja þessa körfuknattleiksdeild einfaldlega niður þegar við vorum í 1. 

deildinni. Ég er gríðarlega stoltur að vera hluti af þessu magnaða liði.“55  

Kjartan sagði ennfremur í viðtali við höfund í apríl 2015: 

Ég segi enn að bikarsigurinn 2009 er best þjálfaði leikur sem ég hef orðið vitni að. 

Teitur undirbjó okkur af kostgæfni en lét okkur aðeins einbeita okkur að fyrstu fimm 

mínútum leiksins. Eftir þær mínútur tók hann leikhlé og endurmat stöðuna. Svona 

braut hann niður leikinn, því hann sagði okkur að erfitt væri að vinna KR í 40 mínútna 

leik, en það væri auðveldara að vinna þá í 5 mínútna leikjum. Þessi aðferð svínvirkaði 

og við unnum leikinn, eins og frægt er.56 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54	  Gísli	  Ólafsson,	  karfan.is	  15.02.2009.	  
55	  Morgunblaðið-‐	  Íþróttir,	  „Stjarnan	  skein	  skært	  í	  höllinni“,	  bls.	  4.	  
56	  Viðtal	  við	  Kjartan	  Atla	  Kjartansson	  í	  apríl	  2015.	  

Justin Shouse leikmaður Stjörnunnar sagði ennfremur í viðtali við Morgunblaðið eftir leik: 

„Ég held að það hafi ekki verið margir sem spáðu okkur sigri. Það sem skipti mestu máli var 

að við höfðum trú á okkur. Frá því í desember höfum við unnið nánast alla leiki. Við erum 

heitasta liðið á Íslandi og við vildum sýna það í þessum leik að allt er mögulegt í íþróttum.“57 

Teitur Örlygsson þjálfari Stjörnunnar fagnaði ógurlega í leikslok og hann leyndi ekki gleði 

sinni þegar Morgunblaðið tók hann tali:  

„Ég miðlaði bara af reynslu minni til leikmanna liðsins í aðdraganda leiksins. Þar lagði ég 

mikla áherslu á einföld atriði. Það geta allir barist, tekið fráköst og leikið góða vörn. Það er 

rauði þráðurinn í því sem við ætluðum okkur að gera og við trúðum því að við gætum unnið 

KR ef við værum betri en þeir í þessum atriðum.“  

Teitur brosti bara þegar hann var inntur eftir því hvort stytta yrði reist af honum fyrir utan 

Ásgarð í Garðabæ, heimavelli Stjörnunnar. Hann hafði hinsvegar gaman að því hve fáir höfðu 

trú á Stjörnuliðinu í aðdraganda leiksins.  

„Við skulum ekki missa okkur alveg. Ég las yfir spá manna á karfan.is fyrir leikinn og það var 

enginn sem spáði okkur sigri. Flestir áttu von á 20 stiga sigri hjá KR. Þessir spámenn hafa 

greinilega ekkert vit á körfubolta, “ sagði Teitur og brosti. 58 

Dyggir stuðningsmenn og áhorfendur eru hverju keppnisliði mikilvægir og er oft sagt að þeir 

séu ígildi aukamanns og ef ekki væri fyrir þá væru íþróttir ekki jafn áhugaverðar og 

skemmtilegar eins og raun ber vitni um. Einn dyggasti stuðningsmaður Stjörnunnar í áraraðir 

er Þorsteinn Þorbergsson og hann kom mjög við sögu við undirbúning og skipulag 

stuðningsmanna Stjörnunnar í bikarúrslitaleiknum í febrúar 2009, þegar Stjarnan vann KR í 

Laugardagshöll.  

Þorsteinn sagði svo frá. „Fáir áhorfendur höfðu mætt á leiki í körfubolta í árdaga íþróttarinnar 

í bænum. Þegar ég fer að fylgjast með, er liðið í 1. deild og á frekar erfitt uppdráttar. En það 

átti svo sannarlega eftir að breytast.“59  

Þorsteinn settist að í Garðabæ árið 2005, hafði unnið erlendis um nokkurra ára skeið, nánar 

tiltekið í Lúxemborg. Þar hafði hann kynnst körfuboltaíþróttinni og heimkominn fór hann að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57	  Morgunblaðið-‐	  Íþróttir,	  „Ekki	  margir	  sem	  höfðu	  trú	  á	  okkur“,	  bls.	  4	  
58	  Morgunblaðið-‐	  Íþróttir,	  „Það	  geta	  allir	  barist“,	  bls.	  1.	  
59	  Viðtal	  við	  Þorstein	  Þorbergsson	  í	  des.	  2014.	  



41	  
	  

starfa við og styðja körfuknattleiksdeildina í Garðabæ. Gekk fljótlega inn í stjórn Barna- og 

unglingadeildar sem gjaldkeri og síðar í aðalstjórn. 

 Í aðdraganda bikarúrslitaleiksins í febrúar 2009 varð mikil vakning meðal 

stuðningsmanna og á sjálfan leikdaginn var Garðabær hreinlega undirlagður, allt 

snérist um leikinn. Fólk safnaðist saman í Stjörnuheimilinu, bæði ungir og eldri, þar 

sem fólk hjálpaðist að við andlitsmálun og að klæðast bláa Stjörnugallanum. Í 

Laugardalshöll áttum við stúkuna, komum KR-ingunum og stuðningsmönnum þeirra 

gjörsamlega á óvart og leikurinn vannst. Þetta var ógleymanlegt. Með sigrinum komst 

körfuboltinn virkilega á stall á meðal bæjarbúa og vonandi náum við að halda áhuga 

stuðningsmanna en samkeppnin er þó nokkur við aðrar flokkaíþróttir60  

Gengi liðsins var eins og svart og hvítt á seinni hluta tímabilsins sé miðað við gengi liðsins 

fyrir áramót. Liðið landaði bikartitlinum eftirsótta en því miður féll liðið út fyrir sterku liði 

Snæfells í fyrstu umferð úrslitakeppninnar. 

Í lok tímabils var lögð áhersla á að semja aftur við Teit Örlygsson sem þjálfara liðsins sem og 

lykilmenn, bæði íslenska sem erlenda. Það tókst auk þess sem nokkrir nýjir leikmenn bættust í 

hópinn. Það má segja að árangur liðsins á árinu 2009 hafi verið frábær og verður lengi í 

minnum hafður í sögu félagsins. 

2009-2010 

Að sjálfsögðu voru háleit markmið fyrir keppnistímabilið 2009-2010 hjá Stjörnumönnum og 

var bikarævintýrið fyrr um vorið enn í fersku minni. Liðið hélt sama mannskap að mestu leyti 

og voru væntingar gerðar til liðsins af körfuboltaspekingum. Liðið byrjaði frábærlega og vann 

t.d. Íslandsmeistara KR í opnunarleik tímabilsins og þar með titilinn Meistarar Meistaranna.  

Liðið fór vel af stað í úrvalsdeildinni, sigraði fyrstu fimm leikina og kláraði fyrri hluta 

mótsins með því að vinna níu af 11 leikjum og sat um áramót í efsta sæti úrvalsdeildarinnar. 

Liðið náði ekki að halda dampi út tímabilið og endaði í 4. sæti deildarinnar. Það var þó besti 

árangur meistaraflokks félagsins til þessa og þýddi heimaleikjarétt í úrslitakeppninni. Liðið 

var styrkt með serbneskum leikmanni í febrúar 2010 og voru nokkrar væntingar gerðar til þess 

í úrslitakeppninni. Liðið olli þó vonbrigðum og féll út gegn liði Njarðvíkur í Ásgarði.61  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60	  Viðtal	  við	  Þorstein	  Þorbergsson	  í	  des.	  2014.	  
61	  Ársskýrsla	  Stjörnunnar	  2011,	  bls.	  38.	  	  

Á sama tíma og liðið hefur náð þessum árangri hefur öll umgjörð í kringum liðið og leiki 

batnað mikið. Fleiri sjálfboðaliðar hafa komið að starfinu og allt starf til fyrirmyndar. Yngri 

flokkar deildarinnar hafa haldið áfram að blómstra og fjölgun iðkenda er umtalsverð. Var 

fyrst og fremst góðum árangri meistaraflokks að þakka að áhugi barna fyrir körfuknattleik 

efldist í Garðabæ.  

Veturinn 2009-2010 var sá besti í sögu yngri flokka Stjörnunnar en tveir Íslandsmeistaratitlar 

skiluðu sér til félagsins. A og B lið 7. flokks urðu meistarar í sínum flokkum auk þess sem 8. 

flokkur lenti í öðru sæti. Þetta voru fyrstu titlar yngri flokka í mörg ár. Athyglivert var að á 

þessum tíma átti Stjarnan 10 fulltrúa í 40 drengja úrtaki í U15 landsliðshópi Íslands þannig að 

framtíðin lofaði góðu og yngri flokka starf körfuknattleiksdeildarinnar var að gera ágætis 

hluti.62 

Yfirþjálfari var ráðinn til deildarinnar í fyrsta skipti. Einn af reyndari yngriflokkaþjálfurum 

landsins, Snorri Örn Arnaldsson, var fenginn til að stýra áframhaldandi uppbyggingu. Auk 

hans voru fjórir nýjir þjálfarar ráðnir og var deildin þá með níu starfandi þjálfara veturinn 

2009-2010, sem var aukning um fjóra frá síðasta tímabili.63 

Snorri Örn Arnaldsson hafði þetta að segja í viðtali í maí 2015: 

Ég kom að starfinu sem yfirþjálfari sumarið 2009, en Hilmar Júlíusson sem var þá 

formaður barna- og unglingaráðs fékk mig til Stjörnunnar frá Breiðablik. Á þeim tíma 

voru iðkendur yngri flokka um 70 talsins og fáir flokkar í Íslandsmóti. Deildinni voru 

miklar skorður settar þar sem hún skipti gamla salnum í Ásgarði með blakdeildinni og 

aðeins nokkrir tímar voru til umráða í stóra salnum sem fimleikadeildin hafði til 

umráða á þeim tíma. 

Fimleikadeild Stjörnunnar fékk nýtt fimleikahús til umráða vorið 2010, en þá fékk 

körfuknattleiksdeildin stóra salinn til umráða, en við það stórbatnaði aðstaðan til 

körfuknattleiksiðkunar í Garðabæ. 

Eitt það fyrsta sem ég lagði áherslu á var að efla þjálfun hjá yngstu iðkendunum, frá 6 

ára og upp úr, sem og að koma kvennastarfi deildarinnar af stað. Í yngstu flokkunum 

höfðu 2-3 árgangar verið að æfa saman, sem hafði áhrif á nýliðun iðkenda. Þetta braut 

ég upp þannig að við værum hvergi með fleiri en einn árgang í hverjum flokki hjá 

þeim sem eru í 1.-6. bekk. Við þessar breytingar fjölgaði iðkendum nokkuð, þar sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
62	  Ársskýrsla	  Stjörnunnar	  2010,	  bls.	  37.	  
63	  Ársskýrsla	  Stjörnunnar	  2010,	  bls.	  38.	  

þátttökuþröskuldurinn gagnvart þeim yngri minnkaði. Þetta virkaði vel hjá strákum, en 

deildin hefur enn ekki komist á þann stað að ná því með stelpuflokkana. Frá haustinu 

2010 hafa minniboltaiðkendur strákamegin verið um 100 (1.-6. bekkur), sem er meira 

en heildarfjöldi iðkenda vorið 2009.  Haustið 2011 bættum við við leikskólahóp, þar 

sem 3-5 ára börnum var boðið upp á æfingar einu sinni í viku og hefur það mælst vel 

fyrir. Í dag eru yngri flokka iðkendur deildarinnar rúmlega 240 og hefur fjölgað rólega 

síðustu ár. Vaxtarmöguleikar deildarinnar eru helst kvennamegin, þó iðkendum þar 

hafi fjölgað nokkuð síðustu tvö árin.64 

 

Meistaraflokkur kvenna í Garðabæ í fyrsta sinn: 

Það var í lok júlímánuðar árið 2009 að nokkrar áhugasamar stelpur höfðu samband við 

Gunnar Sigurðsson formann körfuknattleiksdeildar Stjörnunnar og óskuðu eftir því að fá að 

spila undir merkjum Stjörnunnar. Ástæðan var langvarandi aðstöðuleysi og voru þær orðnar 

þreyttar á sífeldum þeytingi á milli íþróttahúsa í Reykjavík. Stjarnan tók vel í þessa beiðni 

enda stefna deildarinnar að efla körfuknattleik í Garðabæ jafnt fyrir drengi og stúlkur. Þetta 

þótti því kjörið tækifæri til að auka áhuga á kvennakörfu og strax í ágúst hófust æfingar hjá 

meistaraflokki Stjörnunnar. Á tímabili voru um 20 stelpur að æfa og þegar endanleg mynd var 

komin á leikmannahópin voru 16 stelpur löglegar með liði Stjörnunnar. Stelpurnar komu 

flestar úr herbúðum Ármanns en einnig úr KR, Breiðabliki og fleiri liðum. Þjálfari liðsins var 

Berry Timmermanns en hann hafði áður þjálfað meistaraflokk kvenna hjá Ármanni. Hann 

hafði því reynslu af sambærilegu verkefni og hafði auk þess áður þjálfað lið Hvíta Riddarans í 

2. deild karla. Stelpurnar spiluðu í 1. deildinni þar sem 6 lið börðust um sæti í 

úrvalsdeildinni.65  

Það voru háleit markmið á fyrsta tímabili og settu stelpurnar stefnuna á toppbaráttuna og að 

leika í úrslitakeppninni í lok tímabils. Stelpurnar náði þó ekki markmiðum sínum á þessa 

fyrsta keppnistímabili í sögu meistaraflokks kvenna í Garðabæ, en nokkuð tíðar 

mannabreytingar og meiðsli gerðu það að verkum að liðið náði ekki inn í úrslitakeppnina um 

laust sæti í úrvalsdeildinni. Liðið sýndi þó oft á tíðum góða spretti og heilt yfir var tímabilið 

ágætt. Það sem þó mestu máli skipti var að stofna meistaraflokk og hefur það aukið áhuga á 

kvennakörfubolta í Garðabæ. Stefnan var sett á að byggja upp lið sem gæti gert tilkall á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
64	  Viðtal	  við	  Snorra	  Örn	  Arnaldsson	  í	  maí	  2015.	  
65	  Körfuboltablað	  Stjörnunnar	  2009,	  bls.	  4.	  



44	  
	  

úrvalsdeildarsætis innan fárra ára. Tilkoma meistaraflokks kvenna Stjörnunnar styrkti deildina 

því til muna og var þetta en ein rósin í hnappagatið á þessu frábæra ári 2009 í sögu 

deildarinnar.66 

2010-2011 

Stjörnuliðið styrkti sig mikið á leikmannamarkaðnum fyrir leiktímabilið 2010-2011. Þeir 

fengu til sín tvo öfluga leikmenn, Daníel Guðmundsson og Marvin Valdimarsson. Þeir áttu 

eftir að hjálpa liðinu mikið og þeir ásamt Justin Shouse, Jovan Zdraveski, Fannari Helgasyni, 

Kjartan Atla Kjartanssyni, Guðjóni Lárussyni og erlenda leikmanninum Renato Lindmets áttu 

eftir að mynda heild sem fór alla leið í úrslitaviðureignina um Íslandsmeistaratitilinn. Var það 

í fyrsta skipti í sögu deildarinnar sem meistaraflokkur komst í úrslit Íslandsmóts. 

Það voru miklar væntingar fyrir tímabilið og Teitur Örlygsson hélt áfram starfi sínu við að 

byggja upp samkeppnishæft lið sem gæti gert tilkall til titla í íslenskum körfubolta. Liðið hóf 

tímabilið af nokkrum krafti og var á meðal efstu liða í byrjun þess. Hins vegar duttu 

Stjörnumenn út í fyrstu umferð bikarkeppninnar rétt eins og tímabilið á undan og í framhaldi 

af því hikstaði liðið nokkuð í deildarkeppninni. Liðið styrkti sig með erlendum leikmanni í 

kringum áramótin og vann sig hægt og bítandi aftur á sigurbraut. Liðið endaði tímabilið í 5. 

sæti deildarinnar og þegar úrslitakeppnin hófst var það hlutskipti Stjörnunnar að mæta 

Grindavík í fyrstu umferð. Liðið fór á flug í úrslitakeppninni og var mikill stígandi í leik 

liðsins. Garðbæingar unnu viðureignina við Grindavík 2-1 og mættu deildarmeisturum 

Snæfells sem höfðu á að skipa mjög sterku liði. Þar spiluðu Stjörnumenn einkar vel og slógu 

drengina úr Stykkishólmi úr keppni 3-0.  

Stjarnan lék til úrslita við KR um Íslandsmeistaratitilinn árið 2011. Liðið náði þó ekki að 

landa titlinum stóra en lék tvívegis fyrir troðfullu húsi í Ásgarði í úrslitunum þar sem 

áhorfendamet voru slegin. Var þetta besti árangur liðsins í Íslandsmótinu og afar mikil 

lyftistöng fyrir körfuboltann í Garðabæ. 

Liðið hafði sett ný viðmið og með bikarmeistaratitlinum árið 2009, og aftur með árangrinum 

að komast í úrslit árið 2011, hafði félagið sýnt að það var komið til að vera á meðal þeirra 

bestu í íslenskum körfubolta. 

Árið 2011 var gott hjá yngri flokkum og hæst bar árangur 10. flokks drengja (f.1995). Undir 

stjórn Kjartans Atla Kjartanssonar náði flokkurinn frábærum árangri. Eftir að hafa unnið 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
66	  Ársskýrsla	  Stjörnunnar	  2010,	  bls.	  37.	  

silfurverðlaun í bikarkeppni KKÍ, sem voru gríðarleg vonbrigði, sigruðu þeir lið KR í 

æsispennandi úrslitaleik um Íslandsmeistaratitilinn. Flokknum var einnig boðið á Scania Cup 

sem er óopinbert Norðurlandamót yngri flokka félagsliða og þangað er boðið bestu liðum 

Norðurlandanna í hverjum árgangi. Þar náðu drengirnir frábærum árangri og komust alla leið í 

úrslit og lentu í öðru sæti. Árangur 9. flokks var einnig góður en þeir fengu silfurverðlaun á 

Íslandsmótinu eftir að hafa tapað úrslitaleiknum á flautukörfu.67 

Kjartan Atli Kjartansson vildi meina í viðtali að árangur Stjörnudrengjanna sem fæddir voru 

árið 1995 hefði líklegast verið eftirminnilegasta og skemmtilegasta stund á hans ferli: 

Sem þjálfari segi ég að Scania Cup 2011, þegar ég fór með 1995 árganginn út, hafi 

verið skemmtilegasta stund míns ferils. Þá lögðum við mörg af stærstu liðum 

Norðurlandanna og sýndum og sönnuðum að við vorum samkeppnishæfir á meðal 

þeirra bestu í okkar hluta álfunnar. Mér þótti það afar mikill heiður. '95-liðið vann 

auðvitað Íslandsmeistaratitil árið 2011 og var það í fyrsta sinn sem ég vann titil sem 

þjálfari. Það var gífurlega mikill léttir, því liðið hafði tapað í úrslitum gegn KR tvö ár í 

röð. Og tapað óvænt gegn Hetti í bikarúrslitunum 2011. Því var mikilvægt að ná að 

komast yfir þessa síðustu hindrun og ná í gull.68 

 

2011-2012 

Kjartan Atli Kjartansson hafði fylgt Stjörnuliðinu um árabil en ákvað að reyna fyrir sér sem 

þjálfari og því yfirgaf hann félagið og tók að sér þjálfun liðs Fjölbrautaskóla Suðurlands, FSu, 

leiktímabilið 2011-2012. Daníel Guðmundsson yfirgaf liðið einnig en við hópinn bættist 

annar tvíburinn Sigurjón Lárusson, uppalinn Garðbæingur, en hann hafði glímt við meiðsli og 

ekki getað stundað körfuknattleik um skeið. Keith Cothran var erlendur leikmaður liðsins 

þetta árið, snöggur bakvörður og ágætis varnarmaður. Annars var sami kjarninn að mestu með 

þá Justin Shouse, Jovan Zdraveski, Marvin Valdimarssonn, Fannar Helgason, Renato 

Lindmets og Guðjón Lárusson í fararbroddi. Liðið var sterkt og hafði alla burði til að fara 

langt á þessu keppnistímabili.  

Liðið sat í öðru sæti deildarinnar um áramótin en féll úr leik í bikarkeppninni snemma eins og 

tímabilin áður. Stjörnuliðið endaði í 4. sæti deildarinnar og mætti Keflavík í fyrstu umferð 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
67	  Ársskýrsla	  Stjörnunnar	  2012,	  bls.	  39.	  
68	  Viðtal	  við	  Kjartan	  Atla	  Kjartansson	  í	  apríl	  2015.	  

úrslitakeppninnar. Var sú viðureign upphafið af ríg á milli þessara tveggja klúbba næstu árin. 

Mikil dramatík einkenndi þessar viðureignir, hart var barist á vellinum sem meðal annars 

kostaði tannbrot leikmanna og kærur og orðahnippingar flugu á milli í fjölmiðlum. 

Fór svo að Stjarnan sigraði einvígið 2-1 eftir mikla dramatík og fjöruga leiki og var það 

hlutskipti þeirra að mæta öflugu liði Grindavíkur í undanúrslitum. Liðið tapaði þeirri 

viðureign 3-1 og endaði tímabilið með ákveðnum vonbrigðum. Liðið hafði mannskapinn og 

getuna til að fara lengra en átti í erfiðleikum að stoppa Grindvíkinga og þá sérstaklega 

J'Nathan Bullock erlendan leikmann þeirra Suðurnesjamanna. Grindvíkingar urðu 

Íslandsmeistarar þetta árið eftir úrslitaeinvígi við Þór úr Þorlákshöfn. 

2012-2013 

Nokkrar breytingar voru gerðar á barna- og unglingastarfinu í upphafi keppnistímabilsins 

2012-2013. Fyrir það fyrsta hætti Hilmar Júlíusson formennsku barna- og unglingaráðs og tók 

við sem formaður  í aðalstjórn körfuknattleiksdeildarinnar. Þá var yfirþjálfarastöðunni skipt 

upp og tóku Marvin Valdimarsson (yngri flokkar) og Kjartan Atli Kjartansson (eldri flokkar)  

að sér að leiða þjálfarastörfin, en Snorri Örn Arnaldsson lét af störfum eftir mikið og 

óeigingjarnt starf til margra ára. Árangur yngri flokka varð þokkalegur  og 11. fl. drengja 

(fæddir 1995) náði að verja Íslandsmeistaratitil sinn, en Justin Shouse og Renato Lindmets 

þjálfuðu þá drengi.  Stjarnan átti 3 fulltrúa í yngri landsliðum á árinu, Helga Rúnar Björnsson 

og Daða Lár Jónsson í U16 og Dag Kár Jónsson í U18. 69 

Meistaraflokkur kvenna komst í úrslitakeppnina um sæti í úrvalsdeild og alla leið í oddaleik, 

en varð þar að lúta í gras. Kjartan Atli Kjartansson var þjálfari stúlknanna og þessi árangur er 

sá besti sem kvennaliðið hefur náð. 70 

Meistaraflokkur karla hélt áfram að festa sig í sessi sem eitt af sterkustu liðum landsins undir 

styrkri stjórn Teits Örlygssonar, og markmiðin voru skýr; að komast í úrslitakeppnina í 

Úrvalsdeildinni og að komast í úrslit Bikarkeppninnar. Þessi markmið náðust bæði og gott 

betur því liðið lék til úrslita um Íslandsmeistaratitilinn og varð bikarmeistari öðru sinni.  

Verður hér fyrst rakin leið Stjörnunnar í bikarkeppninni 2012-2013. 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
69	  Ársskýrsla	  Stjörnunnar,	  2013,	  bls.	  40-‐41.	  
70	  Ársskýrsla	  Stjörnunnar,	  2013,	  bls.	  41.	  

Bikarævintýrið 2013 

Stjarnan fékk Skallagrím í 32 liða úrslitum og fór leikurinn fram í Ásgarði 2. desember 2012.  

Lokatölur urðu 84-78 og var Marvin Valdimarsson stigahæstur Stjörnumanna með 18 stig, 

næstir komu Brian Mills með 17,  Jovan Zdravevski með 16 og Justin Shouse með 15 stig. 

16-liða úrslit  

Stjarnan fékk aftur heimaleik í 16 liða úrslitum, gegn KFÍ og fór leikurinn fram í Ásgarði 16. 

desember 2012. Leikurinn vannst nokkuð örugglega 97-78, og var Brian Mills stigahæstur 

heimamanna með 26 stig, næstir komu Jovan Zdravevski með 18, Justin Shouse með 17 og 

Sæmundur Valdimarsson með 8 stig. 

8-liða úrslit 

Í átta liða úrslitum komu ÍR-ingar í heimsók í Ásgarð og fór leikurinn fram 6. janúar.  Enn 

vannst öruggur sigur, 94-77 og var nýr leikmaður Stjörnunnar, Jarrid Frye stigahæstur 

heimamanna með 20 stig, næstir voru Brian Mills sem skoraði 18, Marvin Valdimarsson 17 

og Jovan Zdravevski 12 stig. 

Undanúrslit. 

Snæfell var mótherjinn í 4ra liða úrslitum og fór leikurinn fram í Stykkishólmi. Þar var 

grunnurinn lagður að öruggum sigri lagður strax í 1. leikhluta sem vannst með 8 stigum og í 

hálfleik hafði Stjarnan náð 16 stiga forustu. Leiknum lauk með 21 stigs sigri þar sem Jarrid 

Frye skoraði 21 stig en Brian Mills og Justin Shouse voru með 14 stig og Marvin 

Valdimarsson og Jovan Zdravevski báðir með 13 stig. 

Úrslitaleikur Powerade bikarsins 2013. 

Laugardaginn 16. febrúar 2013 fór úrslitaleikur Powerade bikarsins fram í Laugardalshöll,  

Grindavík-Stjarnan. Þarna var Stjarnan komin öðru sinni í úrslitaleik undir stjórn Teits 

Örlygssonar og Laugardalshöllin, þétt setin stuðningsmönnum liðanna, sem létu vel í sér 

heyra er liðin gengu inná gólfið. 

Fór svo að Stjarnan sigraði Grindavík í skemmtilegum leik og vann sinn annan stóra bikar á 

örfáum árum. Þessi annar stóri titill Stjörnunnar í körfubolta, staðfesti það að liðið hafði 

skipað sér á bekk meðal bestu körfuboltaliða landsins, og má telja það all góðan árangur, 

hafandi í huga að deildin fagnaði 20 ára afmæli sínu á þessu starfsári, þ.e. 2013. 

Á Karfan.is mátti lesa ýtarlega leikskýringu strax að loknum úrslitaleiknum 16. febrúar 2013, 

þar segir m.a.: 

 Garðbæingar eru með fullt hús í Laugardalshöll, tvær ferðir í bikarúrslit, tveir sigrar! 

Sami þjálfarinn, kanslari Teitur. Stjarnan lagði Grindavík í Poweradebikarúrslitunum í 

dag, lokatölur voru 91-79 Stjörnunni í vil og ekki laust við að það hafi verið smá 2009 

þefur af Stjörnumönnum í dag. Jarrid Frye var réttilega valinn maður leiksins með 32 

stig, 8 fráköst og 6 stoðsendingar. Sigur Stjörnunnar var verðskuldaður enda útfærðu 

þeir sín plön af harðfylgi og léku þétta vörn gegn sterkum Grindvíkingum. Nestið sem 

liðin fóru með í Höllina var nokkuð mismundandi, Stjarnan kom í Laugardalinn með 

fjögur deildartöp á bakinu en Grindavík með þrjá sigra í röð. Bláir risu úr öskustónni 

og spyrntu sér með látum af þeim botni sem þeir höfðu náð nú nýverið. 

Rétt eins og árið 2009 voru fáir sem glöddust meir en Teitur Örlygsson þegar leik lauk 

og er þetta annar stórtitillinn sem hann vinnur með Stjörnuna. Silfurskeiðin í stúkunni, 

stuðningsmannasveit Stjörnunnar, stóð sig einnig ekki síður en leikmenn liðsins á 

vellinum svo um tvöfaldan sigur var að ræða, bæði á parketinu og í stúkunni. 

Meiðsla-Marvin opnaði leikinn fyrir Garðbæinga með sóknarfrákasti og körfu að auki 

en Silfurskeiðin í stúkunni lét vel í sér heyra og bláir tvíelfdust. Marvin skokkaði svo í 

vörn og varði skot frá Aaron Broussard, óskabyrjun fyrir leikmann sem hefur verið 

tæpur undanfarið vegna meiðsla og alls óvíst hvernig hans aðkoma að leiknum í dag 

myndi verða. 

Aaron Broussard gerði fyrstu stig Grindavíkur í leiknum og jafnt var á öllum tölum 

framan af, 10-10 en úr þeirri stöðu sleit Jovan Garðbæinga frá þegar hann raðaði niður 

þristum, 20-16 og Stjörnumenn leiddu 25-21 að loknum fyrsta leikhluta þar sem Jovan 

og Jarrid Frye voru beittir. Fyrsti leikhluti var hraður og skemmtilegur og hart barist, 

virkilega gott nesti inn í næstu þrjá leikhluta. 

Jóhann Árni Ólafsson opnaði annan leikhluta fyrir Grindavík með þriggja stiga körfu 

og minnkaði muninn í 25-24. Jovan Zdravevski svaraði að bragði og splæsti svo 

skömmu síðar í annan og staðan 39-24. Garðbæingar rjúkandi og Jovan búinn að setja 

niður alla fjóra þristana sína til þessa. Jarrid Frye reyndist Grindvíkingum erfiður og 

þegar hann lagði af stað losnaði vel um aðra liðsmenn Stjörnunnar sem leiddu 47-39 í 

hálfleik. 

Bæði lið mættu með töluverða hörku inn í síðari hálfleikinn og gulir þéttu 

varnarleikinn, bláir héldu sig fast við sinn keip, vörnin þétt og fínt flæði í sókninni, það 

fínt að teigtröllið Brian Mills ákvað að læða sér út fyrir þriggja stiga línuna og koma 

Garðbæingum í 55-44. Grindvíkingar komust ekkert nærri í þriðja leikhluta, Stjarnan 

vann leikhlutann 18-15 og gerðu vel að ýta gulum útúr mörgum af sínum aðgerðum og 

fyrir vikið var sóknarleikur Grindavíkur nokkuð óreiðukenndur og á köflum ætluðust 

gulir til of mikils af Aaron Broussard. 

Marvin Valdimarsson var fljótur að næla sér í sína fimmtu villu í liði Stjörnunnar í 

upphafi fjórða leikhluta og kvaddi leikinn með 9 stig og 4 fráköst. Jarrid Frye kom 

Stjörnunni í 72-58 með þriggja stiga körfu þegar sex mínútur voru til leiksloka. Þegar 

hér var komið sögu hafði Stjarnan verið með mjög góð tök á leiknum og spurning 

hvort Grindavík ætlaði sér eitthvað í Höllinni þennan daginn. 

Grindvíkingar settu saman 9-2 syrpu þar sem Jóhann Árni Ólafsson minnkaði muninn í 

77-67 en bláir voru einfaldlega í 2009 gírnum! Grindvíkingar komust ekki nærri, 

úrræðaleysi þeirra í dag gegn Stjörnunni var umtalsvert og verður að hrósa 

Garðbæingum fyrir leikskipulag sitt sem gekk vel upp og ljóst að þrekvirki var unnið í 

því að snúa við gengi liðsins fyrir jafn stóran leik og bikarúrslitin. Lokatölur 91-79 

Stjörnunni í vil. 

Þónokkuð af stuðningsmönnum Grindavíkur hóf að týnast úr húsi áður en leik lauk og 

er það lýti á þeirra frammistöðu í dag og í raun vanvirðing við Grindavíkurliðið sem 

vissulega hefur átt betri daga en átti ekki svona framkomu skilið! 71 

Grindvíkingar voru álitnir sigurstranglegri af flestum spekingum, en enginn skyldi vanmeta 

Stjörnuna og þegar kom inn í leikinn var sýnt að Stjörnumenn höfðu meiri áhuga á titlinum, 

unnu fyrst leikhluta 25-21 og anna 22-18, og leiddu því í hálfleik með 8 stigum.  Þriðja 

leikhluta vann Stjarnan einnig, 18-15 og loks þann fjórða 26-25, og því öruggur 12 stiga sigur 

í höfn. Stigahæstir í liði Stjörnunnar voru Jarrid Frye með 32, Brian Mills með 17 og Jovan 

Zdravevski 15. Justin Shouse skoraði 14 stig, Marvin Valdimarsson 9, Dagur Kár Jónsson 2 

og Kjartan Atli Kjartansson 2. 72 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
71	  karfan.is-‐16.	  feb	  2013.	  	  
72	  Tekið	  af	  vef	  kki.is	  

Í Fréttablaðinu mánudaginn 18. febrúar 2013, var greint frá bikarúrslitunum - og aftan við 

umfjöllunina var stutt viðtal við Teit Örlygsson. 

Teitur var mættur í Höllina í tólfta sinn og hefur aðeins tapað þrisvar, síðast 1995 

einmitt á móti Grindavík. Teitur gerði Stjörnuliðið að bikarmeisturum í annað skiptið á 

laugardaginn því liðið vann einnig undir hans stjórn fyrir fjórum árum. Þetta var níundi 

bikarmeistaratitill Teits á ferlinum en hann hlaut sjö sem leikmaður Njarðvíkur. 

Það var æðislegt að sjá alla Garðbæingana í stúkunni og hvað þetta var allt blátt. Kjarri 

(Kjartan Atli Kjartansson) söng að bikarinn væri blár í ár, ég ætla að vona að það lag 

verði spilað eitthvað í kvöld. Það eru ekki mörg lið sem hafa unnið tvo bikartitla á 

síðustu árum. Það er virkilega gaman en mig og okkur langar að taka annan titil. Við 

ætlum að rífa okkur upp þar og það byrjar á mánudaginn, sagði Teitur eftir leikinn. 73 

Leikið um Íslandsmeistaratitilinn 

Þarna átti Teitur auðvitað við sjálfan Íslandsmeistaratitilinn. En í úrvalsdeildinni endað 

Stjarnan í 4. sæti og mætti Keflavík, annað árið í röð. Sú viðureign vannst í fimm leikja törn, 

þar sem Stjarnan vann heimaleikina, en tapaði úti. Rimman við Snæfell í 4ra liða úrslitum 

vannst svo 3-1. Lokaviðureignin var svo gegn deildameisturum Grindavík og tapaðist eftir 

mikla dramatík í oddaleik. 74 

Annars fóru leikirnir þannig í úrslitunum að Grindavík vann fyrsta leikinn 108-84, Stjarnan 

vann svo leik nr. 2 með yfirburðum í Ásgarði 93-56 og sömuleiðis vann Stjarnan leik nr. 3 í 

Grindavík 89-101 Í fjórða leiknum sem fram fór í Ásgarði var gífurleg spenna, en Grindavík 

náði að knýja þar fram sigur 82-88 - og fimmti og síðasti leikurinn endaði með naumum sigri 

Grindvíkinga 79-74.75 Snemma í þeim leik meiddist líklegast mikilvægasti leikmaður 

Stjörnunnar, Jarrid Frye og trúlega gerði það útslagið, að leikurinn tapaðist og þar með 

Íslandsmeistaratitillinn. Varð þetta tap gríðarlega svekkjandi fyrir félagið. Engu að síður var 

þetta tímabil það besta í sögu körfuknattleiksdeildar Stjörnunnar. Liðið hampaði 

bikarmeistaratitlinum og spilaði til úrslita um Íslandsmeistaratitilinn. 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
73	  Fréttablaðið,	  „Bikarkóngarnir	  tveir“,	  bls	  56	  
74	  Ársskýrsla	  Stjörnunnar	  2013,	  bls.	  41.	  
75	  Tekið	  af	  vef	  kki.is	  

2013-2014 

Fyrir tímabilið 2013-2014 ákvað Jovan Zdraveski að flytja af landi brott og yfirgefa þar með 

Stjörnuna. Að öðru leiti var liðið óbreytt og þjálfararnir þeir sömu og árin á undan, þeir Teitur 

Örlygsson og aðstoðarþjálfarinn Snorri Örn Arnaldsson. Nýjar reglur um útlendinga tóku 

gildi, nú var aðeins leyfilegt að tefla fram einum erlendum leikmanni inná vellinum í einu.76 

Þetta tímabil átti eftir að einkennast af ákveðnum vonbrigðum eftir tímabilið á undan. Liðið 

hafði verið grátlega nálægt því að hampa Íslandsmeistaratitlinum eftir ótrúlega fimm leikja 

viðureign við Grindvíkinga þar sem úrslitin réðust í ótrúlegum oddaleik. Haustið 2013 fengu 

Stjörnumenn til sín erlendan leikmann að nafni Nazir Robertson, en hann staldraði stutt við og 

þótti engan veginn standa undir væntingum. Eftirmaður hans var hin óútreiknanlegi framherji, 

Matthew Hairston, sem hafði leikið áður með liði Þórs úr Þorlákshöfn. Hann var ólíkindatól, 

jafnt innan vallar sem utan. Átti erfittt með að hemja skap sitt og lét stundum illum látum. 

Hann var engu að síður ágætur leikmaður og gat átt frábæra leiki og geislað af sjálfstrausti. 

Auk hans voru þeir Justin Shouse, Marvin Valdimarsson og Dagur Kár Jónsson sem leiddu 

helstu tölfræðiþætti og stóðu sig hvað best. Fyrirliðinn Fannar Helgason lék þarna sitt síðasta 

tímabil með Stjörnunni eftir mörg góð ár og ómetanlegt framlag til félagsins. Kjartan Atli 

Kjartansson hætti einnig á þessu tímabili eftir góðan feril sem leikmaður og er hans framlag til 

félagsins einnig ómetanlegt. Er hann líklegast sá Stjörnumaður sem virkastan þátt hefur tekið í 

starfi félagsins á öllum stigum, frá barnsaldri sem leikmaður og nú síðast aðstoðarþjálfari 

meistaraflokks.  

Liðið endaði í 7. sæti deildarinnar og hafði ekki lent svona neðarlega í fjölda ára. Þar mætti 

Stjarnan liði Keflavíkur enn einu sinni en Suðurnesjamenn höfðu spilað vel á tímabilinu og 

endað í 2. sæti á eftir KR-ingum. Reiknuðu allir með auðveldum sigri Keflvíkinga en raunin 

varð önnur því Stjörnumenn sópuðu þeim úr keppni 3-0. Einn af eftirminnilegri leikjum síðari 

ára var þriðji og síðasti leikurinn sem leikinn var í Keflavík og endaði með sigurkörfu 

Marvins Valdimarssonar einni sekúndu fyrir leikslok. Enduðu leikar 93-94 fyrir Stjörnuna. 

Eftir þennan sigur á Keflvíkingum mætti Stjarnan liði KR í undanúrslitum og varð sú 

viðureign einnig mjög skemmtileg og æsispennandi. KR-ingar höfðu þar betur og sigruðu 

einvígið 3-1 í hörkuseríu þar sem sigrarnir gátu dottið beggja vegna. Þetta reyndist vera 

síðasta tímabilið sem Teitur Örlygsson þjálfaði lið Stjörnunnar, en það hafði í raun legið í 

loftinu fyrir tímabilið að hann myndi ekki taka fleiri en þetta eina ár í viðbót með liðið. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
76	  Ársskýrsla	  Stjörnunnar	  2014,	  bls.	  39.	  

Mögnuðu tímabili hans var lokið og skilaði hann tveimur stórum titlum í hús og komst með 

liðið í tvígang í úrslit um Íslandsmeistaratitilinn. Óhætt er að segja að hann hafi átt hvað 

stærstan þátt í að koma Stjörnunni á þann stall sem það skipar í dag. 

Kjartan Atli Kjartansson hafði þetta að segja um Teit Örlygsson: 

Árin hans Teits voru frábær. Liðið tók hvert skrefið upp á við á fætur öðru. Teitur var 

ofboðslega góður þjálfari í leik (in-game coach). Hann fann veikleika hins liðsins og 

teiknaði upp ný kerfi í miðjum leik, til þess að finna glufur í vörnum andstæðinganna. 

Snorri Örn Arnaldsson kom svo inn sem aðstoðarþjálfari og það hjálpai Teiti mjög. 

Snorri var skipulagðari en Teitur og gat aðstoðað við myndvinnslu, uppbyggingu 

æfinga og fleira. Teitur gat þá einbeitt sér að því sem hann er bestur í; að vinna leiki og 

leiða menn áfram.  

Teitur Örlygsson þjálfaði liðið lengst af öllum. Teitur er auðvitað sigurvegari, foringi, 

leiðtogi. Hans áhrif voru víðtæk, hann fékk menn til þess að trúa því að Stjarnan væri 

flottasti klúbbur landsins. 77 

 

2014-2015 

Þjálfaraskipti urðu hjá karlaliði Stjörnunnar sumarið 2014. Teitur Örlygsson sem stýrt hafði 

liðinu með miklum ágætum frá árinu 2008, snéri sér að öðrum verkefnum en við keflinu tók 

Hrafn Kristjánsson. Hrafn er margreyndur í faginu og þjálfaði m.a. KR-inga 2010-2012 og 

gerði þá að tvöföldum meisturum. Hrafn hafði verið þjálfari yngri flokka Stjörnunnar frá 

2012. Aðstoðarþjálfari Hrafns með meistaraflokkinn var ráðinn Kjartan Atli Kjartansson, 

fyrrum leikmaður liðsins 

Leikmenn meistaraflokks voru í stórum dráttum þeir sömu og árið áður, utan þess að Fannar 

Freyr Helgason, fyrrum fyrirliði liðsins, réri á önnur mið, en við hópinn bættust þeir Ágúst 

Angantýsson og Jón Orri Kristjánsson. Báðir miklir keppnismenn og góðir félagar. Jarrid 

Frye, bandaríski leikmaðurinn sem leikið hafði með Stjörnunni 2013 snéri nú aftur, en var 

leystur undan samningi um áramótin og við tók Jeremy Martiez Atkinson.  

Meistaraflokkur lagði af stað inní keppnistímabilið með ákveðin markmið; að komast í 

úrslitakeppnina með heimaleikjarétt og að ná inní bikarúrslitin. Aðeins vantaði hársbreidd á 

að þessi markmið næðust bæði. Í Dominosdeildinni endaði Stjarnan í 5. sæti og lék við 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77	  Viðtal	  við	  Kjartan	  Atla	  Kjartansson	  í	  apríl	  2015.	  

Njarðvíkinga í úrslitakeppninni, þar sem Teitur Örlygsson var aðstoðarþjálfari. Sú rimma fór í 

fimm leiki sem allir unnust á heimavelli og því var það hlutskipti Njarðvíkinga að halda 

áfram. Viss vonbrigði fyrir Stjörnuna. Í bikarkeppninni gekk allt upp og takmarkið náðist, og 

gott betur. Liðið komst í úrslit og nú aftur gegn KR-ingum eins og 2009. 

Leiðin að Bikarmeistaratittli 2015, Powerade Bikarinn: 

Í Bikarkeppni KKÍ er oftar en ekki mikil dramatík í gangi þar sem öll körfuboltalið landsins 

eru í einum og sama potti frá upphafi. Og strax í 32-liða úrslitum getur það orðið hlutskipti 

sterkra úrvalsdeildarliða að dragast gegn öðru sterku liði og detta út á meðan neðri deildar lið 

geta komist langt á hagstæðum drætti. 

32-liða úrslit: 

Leið Stjörnunnar í Bikarkeppninni 2014-2015 hófst með leik gegn öðru úrvalsdeildar liði, 

Haukum í 32-liða úrslitum. Leikurinn fór fram í Ásgarði mánudaginn 3. nóvember 2014 og 

var í beinni útsendingu á SportTV.  Honum lauk með þægilegum 26 stiga sigri Stjörnunnar 

99-73, en leikhlutarnir fóru: 26-17, 19-20, 32-20 og 22-16. Dagur Kár Jónsson var stigahæstur 

heimamanna með 24 stig, Jarrid Frye 22, Marvin  Valdimarsson 14, Justin Shouse 11 og 

Sæmundur Valdimarsson 10.  

16-liða úrslit: 

Í 16 liða úrslitum keppti Stjarnan við ÍR í Ásgarði og vannst þar nokkuð þægilegur sigur. 

Leikurinn fór fram mánudaginn 8. desember og endaði 95-82. Flest stig Stjörnumanna 

skoruðu: Justin Shouse 23,  Dagur Kár Jónsson 20, Jarred Frye 18, Marvin Valdimarsson 16. 

8-liða úrslit: 

Strax daginn eftir var dregið í 8 liða úrslitin. Þá kom upp viðureignin Hamar-Stjarnan, sem 

sagt útileikur, en bót í málið að andstæðingurinn var úr 1. deild, og sannast sagna er 

töluverður getumunur á tveimur efstu deildum körfuboltans, þannig að menn grétu ekkert 

sérstaklega að þurfa að fara á útivöll. Leikurinn fór fram mánudaginn 19. janúar í 

Frystikistunni í Hveragerði og lauk með öruggum sigri Stjörnunnar 83-101. Stigahæstu menn 

Stjörnunnar voru Justin Shouse 18, Jarred Frye 16 og Marvin Valdimarsson 13 stig. 

Undanúrslit: 

Eftir þessa rimmu voru fjögur lið eftir í Bikarkeppninni, Stjarnan, KR, Tindastóll og 

Skallagrímur. Dregið var í höfuðstöðvum KKÍ og má segja að helsta ósk Stjörnumanna væri 

heimaleikur, því öll voru þessi lið í Úrvalsdeild og því getur heimavöllur skipt sköpum 

varðandi hagstæð úrslit. En upp kom lið Skallagríms og þeir áttu heimaleikjaréttinn. 

Sunnudaginn 1. febrúar hélt Stjörnuliðið í Borgarnes að keppa við Skallagrím í fjögurra liða 

úrslitum, og leikurinn vannst 102-97. Má segja að grunnurinn af úrslitunum hafi verið lagður 

strax í 1. leikhluta sem vannst með 5 stigum, 20-25. Á fréttavefnum mbl.is var leiknum lýst 

og sagt m.a.: „Leikurinn byrjaði sannarlega af krafti og sú orka sem var í húsinu smitaðist vel 

niður á völl enda mikið í húfi. Bæði lið byrjuðu af krafti en snemma í fyrsta leikhluta náði 

Stjarnan 11:0 kafla sem gaf þeim forskot sem þeir héldu“78 Hinir þrír leikhlutarnir voru allir 

hnífjafnir, 24-24, 27-27 og 26-26. 

Stig Stjörnumanna skoruðu Dagur Kár Jónsson 24, Justin Shouse 31 og Jeremy Atkinson 16 

en hann hafði stuttu áður gengið til liðs við Stjörnuna. En samningi við Jarrid Frye hafði verið 

rift stuttu áður en hann hafði ekki staðið undir þeim væntingum sem gerðar voru til hans. 

Hann var ekki sami leikmaður og hann var tveimur árum áður þegar hann vann 

bikarmeistartitil með liðinu og fór í úrslitarimmuna gegn Grindvíkingum. 

Í hinni viðureigninni í 4-liða úrslitunum vann KR á heimavelli lið Tindastóls; 88-80 í hörku 

leik. Úrslitaviðureignin í Laugardalshöll var því draumaleikurinn Stjarnan-KR. 

Úrslitaleikurinn 2015: 

Og bikarhelgin rann upp, þar sem Laugardalshöllin var undirlögð í körfubolta frá föstudegi 

fram á sunnudagskvöld, allir flokkar, karla og kvenna áttust við. Stærsti leikurinn auðvitað 

úrslitarimman milli Stjörnunnar og KR í meistaraflokki karla og fór fram laugardaginn 21. 

febrúar kl. 16:00.  

Undirbúningur Stjörnuliðsins var hefðbundinn dagana fyrir leik, m.a. með videofundum og 

venjubundnum æfingum og á leikdegi hittust leikmenn í Ásgarði, þar sem stuðningsmenn 

voru einnig saman komnir. Efnt var til leikja og alls kyns skemmtana og boðið var uppá 

andlitsmálningu fyrir áhangendur sem fjölmenntu. Liðið hélt síðan saman í rútu í 

Laugardalinn og allir leikmenn tiltölulega heilir og mikil eftirvænting í hópnum. Athygli vakti 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
78	  mbl.is,	  „Stjarnan	  ekki	  í	  vandræðum	  með	  Skallagrím“.	  

að KR-ingar komu til leiksins hver í sínu lagi. Þegar liðin gengu inná leikvanginn tók 

sneisafull Laugardalshöllin á móti þeim og bláklæddir stuðningsmenn Stjörnunnar með 

„Silfurskeiðina“ í broddi fylkingar létu vel í sér heyra. 

Leikur byrjaði og jafnræði var með liðunum í upphafi, eftir 1. leikhluta leiddi KR með einu 

stigi, 22-23. Bilið jókst í 2. leikhluta og höfðu KR-ingar 12 stiga forystu í hálfleik. Strax í 

byrjun seinni hálfleiks komust Vesturbæingar mest í 15 stiga forystu. Var nú farið að draga af 

sumum Stjörnumönnum í hópi áhorfenda en Silfurskeiðin gaf ekkert eftir í hvatningu og 

virtist sá stuðningur hreinlega gera gæfumuninn, því Stjörnuliðið vann 3. leikhluta með sjö 

stigum, 25-18. Síðustu 10 mínútur leiksins gleymast seint, slík var spennan. Sífellt dró saman 

með liðunum í fjórða leikhluta og kannski var vendipunkturinn þegar einn besti leikmaður 

KR-inga Pavel Ermolinski meiddist þegar u.þ.b. fjórar mínutur voru eftir af leiknum. 

Stjörnumenn nýttu sér það og með vel útfærðum leik komust þeir tveimur stigum yfir þegar 

43 sek. voru eftir. Þann mun náðu KR-ingar ekki að brúa þótt þeir fengu tvö þriggja stiga skot 

til að vinna leikinn á síðust sekúndum leiksins frá einum leikreyndasta leikmanni liðsins, 

Helga Má Magnússyni. Boltinn dansaði á körfuhringnum en niður vildi hann ekki. Þegar upp 

var staðið hafði Stjarnan skorað 22 stig gegn 15 stigum KR í 4. leikhluta og því vannst 2ja 

stiga ótrúlegur sigur; 85-83. Stig Stjörnumanna skoruðu: Jeremy Atkinson 31 stig og 9 

fráköst, Justin Shouse 19 stig og 10 stoðsendingar, Dagur Kár Jónsson 14 stig, Marvin 

Valdimarsson 11 stig og 8 fráköst, Ágúst Angantýsson 5 stig, Tómas Hilmarsson 5 stig. 

Stigahæstir KR-inga voru: Brynjar Þór Björnsson 23 stig, Michael Craion 18 stig og Darri 

Hilmarsson 13 stig. 

Fyrir leikinn voru ekki margir sem trúðu á sigur Stjörnunnar, má t.d. nefna fyrirsögn í 

Fréttablaðinu 21. febrúar, á leikdegi; „Ekki hægt að stoppa KR“ og vísað var í spá sex 

sérfræðinga í blaðinu þar sem fimm þeirra spáðu KR sigri.79 

Í þessari sömu grein er talað við Justin Shouse leikmann Stjörnunnar og hann segir: „Sem 

hópur erum við bara góðir. Þjálfaraliðið hefur sett upp góða leikáætlun og ef við förum eftir 

henni eigum við góða möguleika á að vinna KR.“80 

Þetta gerði einmitt liðið og Justin, sem þarna var að vinna sinn fjórða bikarmeistaratitil, einn 

með Snæfelli og þrjá með Stjörnunni og var svo valinn maður leiksins. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79	  Fréttablaðið,	  „Ekki	  hægt	  að	  stoppa	  KR“,	  21.	  febrúar	  2015,	  bls.	  112.	  
80	  Fréttablaðið,	  „Ekki	  hægt	  að	  stoppa	  KR“,	  21.	  febrúar	  2015,	  bls.	  112.	  

Auðvitað var mikið fjallað um bikarleikinn í fjölmiðlum og rétt þykir að tilgreina nokkur 

dæmi úr dagblöðum.  

Morgunblaðið fjallaði um leikinn mánudaginn 23. febrúar og þar segir í fyrirsögn: „Kaupir 

Hollywood kvikmyndaréttinn?“ Og í umfjölluninni segir; „Sigur Stjörnunnar var 

ævintýralegur en í upphafi seinni hálfleiks var ekkert í spilunum sem benti til sigurs 

Garðbæinga. Úr varð hins vegar einhverskonar Hollywood-saga fyrir Garðbæinga sem unnu 

upp fimmtán stiga forskot og komust yfir þegar 43 sekúndur voru eftir.“ – Og áfram heldur 

blaðið: „Bikarsaga Stjörnunnar er stórmerkileg. Liðið hafði svo gott sem ekkert látið að sér 

kveða í íþróttinni þar til fyrir nokkrum árum. En hefur frá og með árinu 2009 komist þrisvar í 

úrslit keppninnar og ávallt unnið.“81 

Í lok umfjöllunarinnar segir: „Hjá Stjörnunni var það að sjálfsögðu Justin sem var 

drifkrafturinn í endurkomu Garðbæinga í leiknum. Hver annar? Á heildina litið átti hann samt 

ekki eins góðan leik og Atkinson, t.d. hvað varðar skotnýtingu. Einnig fannst mér Marvin 

leika vel og var hann einna bestur hjá Stjörnunni í fyrri hálfleik.“82 

Í Fréttablaðinu mánudaginn 23. febrúar sagði: „Aftur sá Herra Bikar um KR-inga“ – og er þar 

átt við hlut Justins Shouse í leiknum. Í greininni segir: „Justins Shouse, bandaríski 

Íslendingurinn frá Erie í Pennsylvaniu, var magnaður í liði Stjörnunnar og var kjörinn 

mikilvægasti leikmaðurinn að leik loknum.“ ... „ Justinn vann bikarinn fyrst með Snæfelli 

2008 og skoraði þá 27 stig og gaf 10 stoðsendingar. Hann hefur svo unnið þrjá 

bikarmeistaratitla með Stjörnunni, þar af tvo í leikjum gegn mun sigurstranglegri liðum 

KR.“83 

Í lok þessarar greinar Fréttablaðsins segir leikmaður KR, Brynjar Þór Björnsson: „Stjarnan 

komst á lagið. Þeir keyrðu í bakið á okkur og skoruðu auðveldar körfur. Stjarnan á þetta bara 

fyllilega skilið.“84 

Stjarnan-kvennakörfubolti.. 

Kvennalið Stjörnunnar endaði í 2. sæti á Íslandsmótinu í 1. deild með 16 stig, en Njarðvík 

vann deildina nokkuð örugglega með 22 stigum. Í úrslitakeppninni sigraði hins vegar Stjarnan 

þær Njarðvíkurkonur í þriggja leikja seríu, með tveimur sigrum gegn einum. Sævaldur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
81	  Morgunblaðið/Íþróttir,	  „Kaupir	  Hollywood	  kvikmyndaréttinn?“,	  bls.	  2.	  
82	  Morgunblaðið/Íþróttir,	  „Kaupir	  Hollywood	  kvikmyndaréttinn?“,	  bls.	  2.	  
83	  Fréttablaðið,	  „Aftur	  sá	  Herra	  Bikar	  um	  KR-‐inga“,	  bls.	  22.	  
84	  Fréttablaðið,	  „Aftur	  sá	  Herra	  Bikar	  um	  KR-‐inga“,	  bls	  22.	  

Bjarnason þjálfari Stjörnuliðsins hefur því skilað góðu starfi í ár og þær Stjörnustúlkur eru vel 

að sigrinum komnar. Í úrslitaseríunni vann Njarðvík fyrsta leikinn 53:45 en leik nr. 2, sem 

spilaður var í Ásgarði vann Stjarnan 55:49. Oddaleikurinn fór fram í Njarðvík þriðjudaginn 

14. apríl 2015 og þar komu Stjörnustúlkur, sáu og sigruðu, með 3 stiga mun, 57:54 og 

úrvalsdeildarsæti tryggt að ári. Er það enn ein staðfesting á góðu gengi körfuboltans í 

Garðabæ og ánægjulegt til þess að vita að stelpurnar eru komnar á meðal þeirra bestu. 

 

Yngri flokkar Stjörnunnar stóðu líka í ströngu leiktímabilið 2014-2015 og fór hópur drengja 

fæddir árið 2001 til Svíþjóðar á Scania Cup ásamt þjálfurum og nokkrum foreldrum. Spilaði 

liðið vel og endaði í fjórða sæti en átti skilið að komast í úrslitaleikinn, en tapaði ósanngjarnt í 

undanúrslitum. 

Niðurstöður / Lokaorð 

Á árunum uppúr 1990 ríkti mikið körfuboltaæði á Íslandi þar sem fréttir af stærstu stjörnum í 

Bandarísku NBA-deildinni voru daglega í sjónvarpi, útvarpi og prentmiðlum. Hvert 

mannsbarn þekkti Michael Jordan og félaga í Chicago Bulls og börn og ungmenni söfnuðust 

saman á leikvöllum og spiluðu körfubolta. 

Þessi almenni áhugi ungdómsins um allt land leiddi til þess að einnig var ákveðið að stofna 

körfuknattleiksdeild innan Umf. Stjörnunnar í Garðabæ. 

Um þessar mundir eru rétt rúmlega 22 ár síðan meistaraflokkur karla í Stjörnunni lék sinn 

fyrsta opinbera leik í körfubolta fyrir hönd Garðabæjar. Síðan hefur mikið vatn runnið til 

sjávar og saga körfuboltans í Garðabæ á þessu tímabili er um margt ævintýraleg. 

Sagan, sem rakin er í þessari ritgerð, greinir frá sigrum og gleðistundum, en líka frá 

erfiðleikatímabilum þegar öll sund virtust lokuð og svartsýni og jafnvel uppgjöf virtist blasa 

við. Fyrstu árin einkenndust af bjartsýni og gleði, og þótt aðstaðan væri ekki ævinlega uppá 

marga fiska, sem íþróttinni og iðkendum hennar var búin, var haldið áfram og hægt og bítandi 

festi körfuboltinn sig í sessi í Garðabæ. Titlar unnust og iðkendafjöldinn óx. Meistaraflokkur 

Stjörnunnar vann sig upp í úrvalsdeild og Íslandsmeistaratitlar unnust í yngri flokkum. 

En bakslag kom í seglin uppúr aldamótum og miklir erfiðleikar einkenndu næstu ár. 

Meistaraflokksliðið féll niður um deild og iðkendum, bæði eldri og yngri, fækkaði verulega 

auk þess sem fjárhagsstaða körfuknattleiksdeildarinnar var slæm. Áhugasamir brautryðjendur 

gáfust samt ekki upp og komust yfir erfiða hjalla - og brátt birti aftur til.  

Þegar erfiðleikarnir voru að baki hófst samfellt góðæri, ef svo má að orði komast. Síðustu árin 

hafa stórir titlar unnist, bæði í yngri og eldri flokkum. Hæst ber að sjálfsögðu fyrsti 

bikarmeistaratitillinn 2009, þar sem meistaraflokkur Störnunnar vann lið KR-inga. Síðan 

unnust tveir bikarmeistaratitlar til viðbótar, 2013 og aftur 2015. Og jafnframt náði 

meistaraflokkur í tvígang í úrslitaeinvígið um Íslandsmeistaratitilinn, fyrst gegn KR og svo 

gegn Grindavík. Báðar þessar viðureignir töpuðust, en með þessum árangri hefur Stjarnan 

samt stimplað sig inn sem ein sterkasta deild landsins í körfuknattleik. 

Kvennakörfuboltinn átti lengst af erfitt uppdráttar í Garðabæ og gekk treglega að koma 

meistaraflokksliði á laggirnar. Það var svo sumarið 2009 að meistaraflokkur kvenna var 

stofnaður og hóf hann leik í fyrstu deild um haustið. Vorið 2015 náðu svo stelpurnar að vinna 

sér sæti í úrvalsdeild í fyrsta sinn. 

Að hafa komið körfuboltanum á þann stall sem hann hefur í Garðabæ í dag, má nánast kalla 

kraftaverk. Þegar körfuknattleiksdeild Umf. Stjörnunnar var stofnuð 1993, var löng hefð í 

bæjarfélaginu fyrir öðrum íþróttum, svo sem handknattleik og knattspyrnu. Það var því ekki 

auðhlaupið að ná áhuga unga fólksins og fá það til liðs við körfuboltann, en það hafðist og í 

dag er iðkendafjöldinn talinn í hundruðum og eykst ár frá ári. 

Hilmar Júlíusson var sæmdur silfurkrossi KKÍ vorið 2015 fyrir störf sín í þágu körfuboltans í 

Garðabæ. Hann sagði frá stöðu körfuboltans í Garðabæ í viðtali í maí 2015: 

 

Staða körfuboltans í Stjörnunni í dag er einfaldlega sú að félagið er á góðri leið að 

verða stórveldi. Þrír bikarmeistaratitlar á 6 árum og herslumuninn hefur vantað uppá 

Íslandsmeistartitil. Meistaraflokkur kvenna kominn á meðal þeirra bestu. Öll umgjörð 

hefur stórbatnað, fagmennskan er vonandi alltaf að aukast, sjálfboðaliðum hefur 

fjölgað hratt og nú eru fleiri hendur að vinna hlutina þó að enn sé þunginn af starfinu 

kannski á of fáum herðum, en þannig verður það væntanlega alltaf.85 

 

Framtíð körfuboltans í Garðabæ er björt, ef haldið verður áfram á sömu braut og gert hefur 

verið hin síðustu ár. Og hafa skal í huga þau gömul sannindi að „sígandi lukka er best.“ 

 

 

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
85	  Viðtal	  við	  Hilmar	  Júlíusson	  í	  maí	  2015.	  

Erlendir leikmenn í herbúðum Stjörnunnar:  

Chris Lentz, Matt Ladine, Curtis Wiggins, Kevin Grandberg, Ryan Leier, Gjorgji Dzolev, 

Derrick Stevens, Benjamin Bellucci, Calvin Roland, Dimitar Karadzovski, Jarrett Stephens, 

Jovan Zdraveski, Mansour Mbye, Maurice Ingram, Muhamed Taci, Steven Thomas, Djorde 

Pantelic, Justin Shouse, Keith Cothran, Jarid Frye, Matthew Hairston, Nazir Robertson, Brian 

Mills, Renato Lindments, Deon Wingfield, Tyler Hayes, Gay Whitney, Tyson Whitfield, 

Janez Cmer, Jermemy Atkinson. 

Justin Shouse, Kevin Grandberg og Jovan Zdraveski eru einnig með íslenskan 

ríkisborgararétt. 

Viðtöl: 

Gunnar Kr. Sigurðsson við höfund, í desember 2014. 

Hilmar Júlíuson við höfund, í maí 2015. 

Jón Kr. Gíslason við höfund, í mars 2015. 

Kjartan Atli Kjartansson við höfund, í apríl  2015. 

Snorri Örn Arnaldsson, við höfund í maí 2015. 

Þorsteinn Þorbergsson við höfund, í desember 2014. 

